
 ؛د دواړو برخو) لا اله الا ال�ه محمد رسول ال�ه( د دعوت د کلمې

د بشپړي  د رسالت ج او د حضرت محمد د توحيد أد لوى څښتن
 تشرېح او څېړني سره. 

او حقيقت د واضح کولو په ترځ کي  روحد  د دغي کلمېدغه راز 
 .کلمه له خپلو منونکو څخه څه غواړيچي دغه ده سوې  څرګنده





 

 

åهم چاپ سریزæÏ Ï 

د لوى څښتن تر حمد او پر حضرت محمد او د هغه پر آل او 
 اصحابو باندي تر درودونو او سلامونو ويلو وروسته.

پر ګران اسلامي هيواد افغانستان باندي د  څرګنديږيلکه چي 
او لوېديزو سيکولرو، عېسويانو او يهودو تر هجوم او تېري  امريکايي

وروسته، د نړۍ مسلمانان، په تېره د افغانستان مسلمان ولس تر 
پخوا زيات ويښ او په هره ساحه کي د ګران اسلام او اسلامي 
اورشوګانو د ننګي او دفاع لپاره لاس په کار سول. ځينو د وسله وال 

، ځينو د تبليغ او دعوت چاري چټکي جهاد مورچلونو ته ورودانګل
کړې، ځينو هم خپل مغزونه او قلمونه تر پخوا ډېر زيات په کار 
واچول او نوروهم نوري هلي ځلي په لاره واچولې. په دې توګه د 
هري برخي ننګيالي ډېر سول، خو د کتاب ليکلو، کتاب خپرولو او 

سوي دى. له دې کتاب لوستلو اتلان او مينه وال ماشاءال�ه خورا ډېر 
امله دى چي په نړۍ، سيمه او افغانستان کي د کتاب خپرولو او د 

 هغه د پېر او پلور کاروبار خوا په خوند او مزه کي روان دى. 
له بلي خوا دا دى ګورو چي د نيواکګرو او د هغو د ګومارلو 
حالت ډېر وجاړ سوى دى، اړيکي يې ترينګلي سوي او د اشغالګرانو 

لو لاسپوڅو څخه په درد سوي او ځني بې زاره سوي او سرونه له خپ
 له افغانستان څخه د وتلو په تکل لاري چاري لټوي.

په هر ترتيب موږ به خپلو کارونو ته په نه ستړي کېدونکې توګه 
 دوام ورکوو او مخ په وړاندي به ځو. 

رابه سو د دې کتاب خبري ته. دا کتاب چي يو کال دمخه خپور 
اب پلورنځيو کي خلاص سوى دي او د هغه سو، اوس په کت

خپروونکو (صداقت پرندويي ټولني) د هغه د بيا خپرېدو تکل کړى 
دى. ځکه نو ما دغه کتاب بيا وکوت او بيامي خپرېدو ته چمتو کړ او 
اوس دادى د هغه دوهم چاپ ستاسي په لاس کي دى.هيله ده ګران 

هېر نه کړي. په لوستونکى يې مؤلف، ژباړن او خپرندويان له دعا 
 درناوي.

عبد المالک همت، د ده افغانانو 
ل. کال د ١٣٩٠د  نوآباد، کابل

 سلواغې درویشتمه



 

 

Ï åسریز äژباړ 

 واصحابه الحمد الله رب العالمين والصلاة والسلام على خير خلقه وعلى آله

 االله ون.كالمشر رهكياه مخلصين له الدين ولو إ لاإ نعبد لاو لا االلهإله إلا  .اجمعين

 .تصديقاو يماناً إ .لا االلهإله إلا  حقاً حقاً.. لا االلهإله إلا . لا االلهإله إلا  بركأ االله بركأ

فاً ولا كرقاً لامستنو يا رب تعبداً  كل سجدت.رقاً و عبوديةً  .لا االلهإله إلا 

.  عبدٌ  ناأبراً بل كمست  ذليلٌ ضعيفٌ خائفٌ مستجيرٌ

  !محترم لوستونکې
دغه کوچنى کتاب چي د هند د نيمي وچي يوه ستر او نـامتو عـالم 
او متصوف، د حق او حقيقت د لاري پياوړي مجاهد او مبارز، لـوى 

ليکلى دى، د اسلام د  /او منلي محقق علامه محمد منظور نعماني
ضوع په هکله دى. ليکوال يوې ډېري بنسټيزي او زياتي ارزښتناکي مو

لا الـه الا «په لنډو الفاظو کي د اسلام د مقدس دين د مبـارکي کلمـې 
پـه هکلـه ډېـر داسـي غـوره او پـه زړه پـوري » ال�ه محمـد رسـول ال�ـه

مطالب را غونډ کړي دي چي په اوسمهال کي، کوم چي له هري خوا 
پـه پر اسلام او اسلامي امـت د غليمـانو فرهنګـي او عقيـدوي يرغـل 

خپل ټوله زور او ځواک سـره روان دى، د هـر مسـلمان لپـاره د هغـو 
 لوستل او ورباندي پوهېدل زښت زيات اړين ښکاري. 

د دې کتاب لـه ژبـاړلو څخـه زمـوږ موخـه دا ده چـي زمـوږ پـتمن 
خلک د اسلام د دغي ستري کلمې په مزاياوو او ارزښتونو سره خپـل 

ــور  ــر ل ــاکۍ پ ــاتي بشــپړتيا او همتن ــه لا روښــانه کــړي، د لا زي ذهنون
وخوځي او له يوه سـتر پروردګـار پرتـه د هـر بـې ارزښـته موجـود پـه 
وړاندي سر ټيټ نه کړي. خُوله بې له خدايه د بل چـا پـه وړانـدي پـه 
غوړه مالۍ او ثنا او صفت خلاصه نه کړي او انساني او اسلامي سـتر 

 ساکښ پښو ته ونه غورځوي.  ارزښتونه د هر ټيټ
ليکوال په ډېرو ساده او عـام فهمـو الفـاظو او لنـډو جملـو راوړلـو 
سره د توحيد د دغي منلي کلمې دواړي برخي تشـرېح کـړي دي چـي 
په دې هکله يې خپله دنـده پـه ډېـره ښـه توکـه ترسـره کـړې ده، لـوى 

 دي اجر ورکړي.  أڅښتن
ه لوسـتونکو تـه ګتـوره زه هيله من يم چي د دې وړوکي کتاب ژباړ

او د لوى څښتن په وړاندي د منلو وړ وګرځي. البته که زما ژبـاړه هـم 
د ليکوال د ليکني غوندي ساده او عام فهمه وي د ډېري خوښۍ ځاى 
به وي، خو کـه نـه وي او د پيـاوړي ليکـوال موخـه او مطلـب مـي پـه 

لـه ده روانو جملو کي نه وي افاده کړي دا نو زما نيمګړتيـا ده چـي هي
 را ويې بخښئ.

د لته بايد يادونه وکړم چي دغه ارزښتناک کتابګوټۍ يوکال دمخه 
په کوټه کي ښاغلي حمدال�ه صحاف د خپرولو لپاره راڅخه واخيست 
خو هغه دا دونه عمر دغه کتاب او زموږ څو نور کتابونه د ځـان سـره 
ساتلي وه او چاپ يې نه کړل. بـالاخره يـې د نـه خپرولـو عـذر خپلـه 

 ناروغي او اقتصادي ضعف وښود. 
بيا صداقت خپرندويي ټولني د دې او نورو ټولو کتابونو د چاپولو 
کار په ورين تندي پر غاړه واخيست. چي دادى د دې ټولني په همت 

 د دغه کتابګوټۍ ژباړه ستاسي ترلاسونو درورسېده. 



 ٥  سريزه نړژبا د

څخه هيله من يم چي موږ ټول پر سمه لار برابر  أله لوى څښتن
 کړي او خپل رحمت او مغفرت را باندي ولوروي.

عبدالمالک همت، پیرمحمد کاکړ 
واټ، درېیمه ناحیه، کندهار، د 

ل. کال د غبرګولي  ١٣٨٨
 شپږویشتمه



 

 

 لنډí څرګندæني هکلهÏ کتاÏ È مؤلف په 

)Ã (تحصیل یې æÇ ندæژ:  

دغه د حجم له مخي کوچنى خو د محتوا له مخي ډېـر ارزښـتناک 
 ليکلى دى.  /کتاب ستر او نامتو عالم مولانا محمد منظور نعماني

هــ. ق. کـال د ١٣٣٨په پـنځلس کلنـۍ کـي پـه  /حضرت مولانا
کي له مفتـي منطق، فلسفې، او کلام زيات شمېرکتابونه په هندوستان 

هـــ.ق.کال د ١٣٤٣څخــه ولوســتل. پــه  /محمــد نعــيم لــدهيانوي
هــ. ق. کـال پـوري يـې ١٣٤٥ديوبند دارالعلوم ته شـامل سـو. او تـر 

موقوف عليه دوره او د حديثو دوره پاى ته ورسول او له امـام العصـر 
څخه يې حديث پوهنـه  /حضرت علامه محمد انور شاه کشميري

يو داسـي سـتر او نـامتو  /شاه کشميري زده کړه. علامه محمد انور
عالم وو چي په هکله يې د هغه هممهالي حضرت مولانا شبير احمد 

 فرمايلي دي:  /عثماني
ان في سالف كلم ير هو مثل نفسه ولو و الشيخ التقي الذي لم تر العيون مثله«

 ). ٣٣٥/ ١(فتح الملهم »هل العلم عظيمأن في طبقة أان له شكالزمان ل

علامه محمد انور شاه کشميري داسي پرهېزګاره مشـر عـالم يعني 
دى چي د انسانانو سترګو يې سارۍ نه دى ليدلى او د هغه پخپله هم 
د ځان انډول نه دى تر سترګو سوى. که هغه په تېرو مهالونو کي واى 

 د پوهانو په منځ کي به يې ستر ځاى درلوداى.



 ٧  ندونيګرڅ يډلن هکله په مؤلف د کتاب د

)È( ãمباحثې یې ¡علمي مقا æÇ áکوÑæ ÓÑÏ: 

هـ. ق. کال يې په محمديه مدرسه کي تدريس پيل کـړاو  ١٣٤٦ه پ
څو موده يې هلته کار ته دوام ورکړ. بيا په امروهه نومي ځـاى کـي پـه 
يوه مدرسه کي تر دروکالو د تدريس په چارو بوخت سـو. دغـه مهـال 
هند د ډول ډول کورنيو او باندنيو توطئو سره لاس او ګرېوان وو. پـه 

نهضت چي له ختم نبوت څخـه يـې انکـار » انيتقادي«دې پېر کي د 
فتنه چي د بدعتونو او خرافاتو پر » برېلويت«کاوه، رامنځ ته سو او د 

بنسټ ولاړه وه نوې راښکاره سوه. مولانا څو واره د دغو باطلو ډلو د 
لارښوونکو او پيروانو سره مناظرې وکـړې او پـه روښـانو دلايلـو يـې 

 ملامت کړل. 
» الفرقان«د کوچني اختر په مياشت کي يې د  هـ. ق. کال١٣٥٣د 

پــه ښــار کــي » بريلــي«پــه نامــه علمــي او څېړنيــزه مياشــتنۍ مجلــه د 
راوايستل. چي په اسلامي علمي کړيو کي يې زښت زيات محبوبيـت 

 وموند. 
او  /مجلې خپلي دوې ګڼي حضرت مجدد الف ثـاني» الفرقان«

عالمـانو او  ته ځانګړي کـړې چـي د /شاه ولي ال�ه محدث دهلوي
 پوهانو د بې ساري هرکلي سره مخامخ سوې. 

هـــ.ق. کــال د ديوبنــد د دارالعلــوم د ١٣٦٣پــه  /مولانــا نعمــاني
ع،کـال د رابطـۀ ١٩٦٢عالي شورا د غړي په توګـه وټاکـل سـو او پـه 

 عالم اسلامي د غړي په صفت غوره سو.

(Üج) :یې Êتالیفا 

و کي ډېـر کتابونـه په بېلو بېلو اسلامي موضوعات /مولانا نعماني

 او رسالې ليکلي دي. چي ډېر يې په بېلو بېلو ژبو ژباړل سوي دي.
د ده له مهمو کتابونو څخه يو هم معارف الحديث دى چي په اتو 
ټوکونو کي ليکل سوى دى، دغه ستر اثرپه بېلابېلو موضوعاتو کـي د 

د احـاديثو سـتره ټولګـه ده چـي د مولانـا نعمـاني  ج حضرت رسـول
 هر حديث باندي مغتنمي ژباړي او علمي شنني سوي دي. لخوا پر

 æ (Ï)فاÊ یې: 

هـ.ق. کال د لوى اختر په مياشت کـي چـي ١٤١٧علامه نعماني د 
ــر ١٩٩٧د  ــوري ت ــمون خ ــره س ــل س ــال د اپري ــد، ٩٠ع.ک ــالو ژون  ک

خدمتونو او د باطلو ډلو د پيروانو سره په مبارزه کي د لکنـوو پـه ښـار 
 ه وي.کي وفات سو اروا دې ښاد



 

 

Ï کلمې طیبې ) لا Çله Çلا Çالله محمد ÑسوÇ áالله(کلمه طیبه 
 )لا Çله Çلا Çالله(Ï لوì څښتن توحید  :لومړۍ برخه

پرته بل هيڅ معبود نسـته؛ يعنـي لـه لـوى څښـتن څخـه  أله ال�ه
 ماسوا بل هيڅوک د عبادت او بنده ګۍ وړ نه دى.

ــه  ملــت بيضــا تــن و جــان لا إل
 

ـــه  ـــرده گـــردان لا إل  ســـازما را پ
 

ــــا ــــرار م ــــرمايۀ اس ــــه س  لا إل
 

 رشـــــتۀ شـــــيرازۀ افکـــــار مـــــا 
 

 همـى آيد ازلب چون بدل حرفش
 

 زنــدگى را قــوت افزايــد همــى 
 

توحيد د دين بنسټ او د ايمان روح دى، او د ټولو انبياوو لخوا د 
 هغو امتونو ته لومړنى پيغام هم همدغه توحيد دى. 

 قا ل ال�ه تعالى:
ناَ۠ ﴿

َ
� ٓ نَّهُۥ َ�ٓ إَِ�هَٰ إِ�َّ

َ
رسَۡلۡنَا مِن َ�بۡلكَِ مِن رَّسُولٍ إِ�َّ نوُِ�ٓ إَِ�ۡهِ �

َ
ٓ أ وَمَا
 . ]٢٥[الأنبياء:  ﴾٢٥فَٱۡ�بُدُونِ 
موږ چي تر تا دمخه هر پيغمبر لېږلى دى، هغه ته موږ همدغه «ژباړه: 

وحي کړې ده چي له ماپرته بل خداى نسته، نو تاسي همدا زما بنده ګي 
 .»وکړئ

او د انسان نېکمرغي او بدمرغي او ژغورنه او هلاک د دغه توحيد 
ه تللو اړه لري. رسول په منلو او نه منلو او د هغه سره سم په تللو او ن

 يوه ورځ صحابه وو ته وفرمايل:  ج ال�ه
ا«دوه شيان واجبوونکي دي. چا ورته وويل:  ولَ  يَ سُ ا االلهَِّ  رَ بَتَانِ  مَ  »المُْوجِ

 ج (اى د لوى څښتن استازې کوم دوه شيان واجبوونکي دي؟) هغه

  مَاتَ  مَنْ «وفرمايل: 
َ

ِ  �شُْرِكُ  لا نََّةَ  دَخَلَ  شَيئْاً باِ�َّ
ْ
ِ  �شُْرِكُ  مَاتَ  وَمَنْ  الج  باِ�َّ

 (مسلم). »النَّارَ  دَخَلَ  شَيئْاً
يعني: چا چي په لوى څښتن پوري شريک نه وي نيولى او مړ سي 
جنت له به داخل سي. او چا چي په لوى څښتن پوري شـريک نيـولى 

 وي او په دغه حال کي مړ سي دوږخ ته به ننوزي. 
 په يوه بل حديث کي دي:

ِ  قَّ حَ « عِباَدِ  عَلىَ  ا�َّ
ْ
نْ  ال

َ
  َ�عْبُدُوهُ  أ

َ
ُ�وا وَلا عِباَدِ  وحََقَّ  شَيئْاً بهِِ  �شُْرِ

ْ
ِ  عَلىَ  ال  ا�َّ

نْ 
َ
  أ

َ
بَ  لا   مَنْ  ُ�عَذِّ

َ
 (بخاري او مسلم).  »شَيئْاً بهِِ  �شُْرِكُ  لا

يعني: د لوى څښتن حـق پـر بنـده ګـانو دادى چـي د هغـه عبـادت 
يک نه کړي. او د بنده ګانو حق پر لوى وکړي او د هغه سره څوک شر

څښتن باندي دادى: چا چي په ده پوري څوک شـريک نـه وي نيـولى 
 عذاب ورنه کړي. 

 په يوه بل حديث کي دي: 
  قاَلَ  َ�بدٍْ  مِنْ  مَا«

َ
َ  لا

َ
  إِله

َّ
ُ  إِلا   ذَلكَِ  عَلىَ  مَاتَ  ُ�مَّ  ا�َّ

َّ
نََّةَ  دَخَلَ  إلاِ

ْ
 »الج

 (بخاري او مسلم). 
لا اله الا ال�ه) ووايـي (يعنـي توحيـد د خپـل (يعني: کوم بنده چي 

دين په توګه ومني او پـر هغـه تـر پايـه ټينـګ سـي). او پـر دغـه حـال 
 ومري جنت ته به داخل سي. 

تـه وويـل: ولاړ سـه او  سحضرت ابو هريره ج يو ځل رسول ال�ه
 چي داسي څوک ومومې چي: 

نْ  شْهَدُ «
َ
  أ

َ
َ  لا

َ
  إِله

َّ
ُ  إلاِ هُ  قلَبْهُُ  بهَِا مُسْتيَقِْناً ا�َّ َ نََّةِ  �شَرَّ

ْ
 (مسلم). »باِلج

لا اله الا ال�ه) سـره شـاهدي وايـي او د زړه لـه تلـه (يعني: چي په 

 يقين پر لري، هغه ته د جنت زېرى ورکړه. 
 ج څخه روايت دى چي رسول ال�ـه سدغه راز له حضرت عثمان

 وفرمايل: 
نَّهُ  َ�عْلمَُ  وَهُوَ  مَاتَ  مَنْ «

َ
�  

َ
َ  لا

َ
  إِله

َّ
ُ  إلاِ نََّةَ  دَخَلَ  ا�َّ

ْ
 (مسلم). »الج

يعني: څوک چي مړ سي او پوهيږي چـي پـر لا الـه الا ال�ـه بانـدي 
 يقين او باور لري، نو جنت ته به داخل سي. 

 ج څخه روايت دى چي يـوه ورځ رسـول ال�ـه سله حضرت معاذ
 وفرمايل: 

نََّةِ  مَفَاِ�يحُ «
ْ
نْ  شَهَادَةُ  الج

َ
  أ

َ
َ  لا

َ
  إِله

َّ
ُ  إلاِ  (رواه احمد).  »ا�َّ

 يعني: د ﴿لا اله الا ال�ه﴾ شهادت د جنت کيلۍ دي.
څخه  ج وايي ما يوه ورځ له رسول ال�ه سحضرت ابوبکر صديق

اوپوښتل:  اةُ  مَ ا نَجَ ذَ ؟ هَ رِ َمْ الَ  الأْ ولُ  فَقَ سُ لىَّ  االلهَِّ  رَ يْهِ  االلهَُّ صَ لَ : عَ لَّمَ سَ  قبَِلَ  مَنْ « وَ

كَلِمَةَ  مِ�ِّ 
ْ
هَا َ��ِّ  عَلىَ  عَرَضْتُ  الَّتِي  ال َّ  فَرَدَّ ُ  فَِ�َ  عَليَ

َ
اَةٌ  له

َ
 (رواه احمد). »�

يعني: په دې دين کي د ژغورني ځانګړې نقطه څه ده؟ هغه 
ومني، کومه چي  )لا اله الا ال�ه(وفرمايل: څوک چي زما راوړې کلمه 

نه منل، هغه به يې د  ما خپل اکا ابو طالب ته وړاندي کړه خو ويې
 ژغورني لامل سي. 

خو له دې احاديثو څخه بايد داسي مطلب وانه خيستل سي چي 
په ويلو او د توحيد په اقرار کولو سره  )لا اله الا ال�ه(بس مازي د 

موږ د ژغورني مستحقين او دجنت اجاره داران کيږو. بلکي د دې 
ستر او لومړى شرط  احاديثو موخه يوازي داده چي د ژغورني تر ټولو

همدغه توحيد دى او له دې پرته ژغورنه ګردسره شونې نه ده. نو چا 

چي د توحيد دغه بلنه ومنل، د ژغورني دغه ستر شرط يې پوره کړ او 
د شرک له امله چي د ژغورني او جنت دروازه په قطعي توګه پر بنده 

وه پر وه، هغه اوس د توحيد په منلو سره پر پرانيستل سوه. پاته س
باندي ايمان، د آخرت پر  ج دې سربېره نور شرطونه، مثلا� پر رسول

ورځ ايمان او د دين مهمي غوښتني، لکه لمونځ، زکات او نورو 
اداينه، نو د هغو معامله خپل پر ځاى بېله ده او په قرآن او سنتو کي 
پر خپلو خپلو ځايونو باندي د هغو شرايط هم په بشپړ وضاحت سره 

 اله الا لا(بيان سوي دي. په نورو الفاظو داسي هم ويلاى سو چي د 
منل او توحيد قبلول په حقيقت کي د بشپړ دين د قبلولو او  )ال�ه

اختيارولو يو سرليک او عنوان دى او له دې امله د دغو احاديثو 
ومنل، يعني چا چي دغه بشپړ  )لا اله الا ال�ه(مطلب دادى چي چا 

کلمه ده نو هغه به  )لا اله الا ال�ه(دين ومانه چي بنسټ يې همدغه د 
 و مرو جنت ته درومي. هر

لنډه دا چي په دغو احاديثو او داسي ډېـرو نـورو نصوصـو کـي پـه 
بشپړه څرګندتيا سره بيان سوي دي چي د ژغـورني ټـول دار مـدار پـر 

د پيغام پر منلـو او هغـه د خپـل ژونـد  )لا اله الا ال�ه(توحيد، يعني د 
 په بنسټ جوړولو باندي دى. 

 مطلب) لا ÇاللهÅله Åلا (Ï  Ï æÇ توحید حقیقت

په مطلب بانـدي  )لا اله الا ال�ه(خو د دې توحيد په حقيقت او د 
د پوهېدو لپاره تر ټولو دمخه بايد دا په ذهن کي کښېنول سي چـي تـر 
کومه ځايه چي د لوى څښتن په ذات او د هغه د خلـق او ايجـاد او د 
 نړۍ د تـدبير (يعنـي د دنيـا د پيـدا کېـدو او د دې نـړۍ د کارخـانې د

چلېدو) په صفت پوري اړه لري، نو د عربو هغو مشرکينو چي رسول 
تر ټولو دمخه د توحيد پيغام ورته وړاندي کړ، هم له دې کبلـه  ج ال�ه

باله. يعني هغـو داسـي عقيـده څرګنـدول  »كوحده لاشري«لوى څښتن 

چي لوى څښتن چي د دې نړۍ پيـدا کـوونکى دى پـه خپـل ذات کـي 
. هغه مځکـه او آسـمانونه او ټـول کاينـات بالکل يو او بې شريکه دى

پيدا کړي دي او هغه د نړۍ دغه ټوله کارخانه چلـوي. قـرآن مجيـد د 
عربو د مشرکينو دغه اقرار او اعتقاد څو ځايه نقل کړى دى. وګـورئ 
د يونس سـوره څلورمـه رکـوع، د مؤمنـون سـوره پنځمـه رکـوع او د 

 عنکبوت سوره شپږمه رکوع. 

 Ï توحید Ï ÏعوÊ غوښتنه رæÇ ß له هغو څخهÏ عربو Ï مشرکینو ش

کي کوم چي بايـد  )1(خو د دې سره سره، څنګه چي هغو په عبادت
يــوازي د لــوى څښــتن لپــاره وي، خپــل نــور لــه ځانــه رامنځتــه کــړي 
معبودان هم شريکول او هغه يې حاجـت روا او مشـکل کشـا ګڼـل، د 

                                                      
دلته له عبادت څخه مراد او موخه دانسانانو هغه ځانګړي اعمال دي چي د  -١

مختار هغو په تر سره کولو يو څوک اله او معبود او د ګټي او تاوان مالک او 
وګڼي. د هغه په وړاندي خپل ايمان او اړتيا او ذلت او ټيټتيا څرګنده کړي، 
څو هغه خوشاله سي. دغه اعمال عبارت دي له لمانځه، روژې، حج، 
خيراتونو، سجدې، طواف، دعا، نذرونو، قربانۍ او داسي نورو څخه. له دغو 

د هغه ترسره  اعمالو څخه که کوم يو له لوى څښتن څخه پرته بل چاته وي نو
 کوونکى د قرآن کريم له مخي قطعاً مشرک دى.

د نړۍ په زياترو مشرکو ولسونو کي دغه شرک پاته سوى دى او شرک في  
 زياتره د دغه شرک پر ضد جنګدلي دي. †العبادات دغه ته وايي. انبيا

بـه يـې هغـو تـه خپلو ځانګړو اړتيا وو او ستونزو د ليري کولـو لپـاره 
دعاوي کولې او مرستي به يې ځني غوښتې. چي له دې امله مشـرکين 

 . )1(ګڼل کېدل

                                                      
څرګنده دي وي چي لوى څښتن چي په دې عالم اسباب کي په ځينو شيانو  -١

ځانګړني ايښي دي، مثلا� په اور کي يې د تودوښي، په اوبوکي يې کي څه 
ديخنۍ او تندي ماتولو ځانګړني ايښي دي يا يې مثلا� په توره کي د پرېکولو 
وړتيا نغښتې ده، نو که له دغو شيانو څخه په دغو موخو کارواخيستل سي دا 

ه. لوى هيڅکله د توحيد منافي نه ګڼل کيږي. بلکي دا کټ مټ الهي منشا د
 څښتن فرمايي:

�ضِ َ�يِعٗا﴿ 
َ
ا ِ� ٱۡ� ِي خَلَقَ لَُ�م مَّ  .]٢٩[البقرة:  ﴾هُوَ ٱ�َّ

لوى څښتن هماغه ذات دى چي ستاسي لپاره يې د مځکي ټول شيان «ژباړه:  
 .»پيدا کړل

پر دې بنسټ چي لوى څښتن په دې عالم اسباب کي خپلو ځينو بنده ګانو ته  
کوي، مثلا� ځواکمن ته دا وړتيا ورکوي چي د بې مجازي ځواک او وړتيا ور

وزلو مرسته او ننګه وکړي يا مثلا� واکمنو او پاچهانو ته د واک او حکومت 
داسي ځواک وربخښي چي له ظالمانو څخه د مظلومانو غچ واخلي يا 
درملګرو او ډاکټرانوته دا وړتيا ورکوي چي د ناروغانو درملنه وکړي يا يې 

ړ ګرځولي چي نورو ته د لوى څښتن په حضور کي ځيني کسان د دې و
دعاوي وکړي او داسي نور. نو د اسبابو او مسبباتو په لړ کي له دغو وګړو 
څخه په دغو چارو کي مرسته ترلاسه کول، لکه چي په نړۍ کي په عامه توګه 
رواج لري هيڅکله شرک نه بلل کيږي. بلکي دا د توکل خلاف خبره هم نه 

 ده.
ه څخه هغه استعانت (مرسته ترلاسه کول) شرک باله سي چي د له غير ال� 

لوى څښتن لخوا د اسبابو او مسبباتو د دغي رامنځته سوي سلسلې څخه لوړ 
کوم څوک د ګټي او تاوان مالک او مختار او با اختياره فاعل وبلل سي. لکه 

په هر صورت د عربو د جاهليت د دورې له تاريخ او د قرآن کريم 
له سلګونو آيتونو څخه معلوميږي چي د هغو ستر شرک همدغه دوه 

بل په  او في العبادات) ك(شرډوله وو؛ يعني يو په عبادتونو کي شرک 

هغو ته د  ج . نو چي رسول ال�هفي الاستعانت) ك(شرمرستو کي شرک 

پيغام وړاندي کړ، د هغه لومړۍ غوښتنه له هغو څخه  )لا اله الا ال�ه(
دا وه چي کوم لوى څښتن چي تاسي د دې دنيا په پيدا کېدو او د 

بولئ د عبادت او استعانت تعلق  »كشري وحده لا«هغې په چلولو کي 

هغه پوري ګڼئ. له هغه پرته د بل چا لمانځنه مه کوئ، بل هم په 
څوک حاجت روا مه ګڼئ او د خپلو اړتياوو او ستونزو په ليري کولو 

د بلني لومړنۍ  ج کي له هغه پرته بل څوک مه بلئ. دا د رسول ال�ه
غوښتنه وه، او دا هغه د خپل دين د بنسټ او اصل او اساس په توګه 

 په قرآن کريم کي فرمايي: وړاندي کول. لوى څښتن

                                                                                                                  
 چي بت پالان له خپلو بتانو څخه او ډېر جاهل او خداى نه پېژندونکي وګړي

له خبيثه ارواوو او جناتو او شيطانانوڅخه او ډېر په نامه مسلمانان له اصلي 
يا نقلي وليانو، شهيدانو او د دوى له زيارتونو څخه خپل مرادونه غواړي او د 
خپلو موخو او مقاصدو د ترسره کېدو لپاره هغو ته دعاوي کوي او د دغه 

رونه او نور عبادتونه مشرکانه اعتقاد پر بنسټ د هغو د خوشالۍ لپاره نذ
کوي. نو څوک چي له ال�ه تعالى پرته د بل هر مخلوق سره دغسي يوه کړنه 
وکړي او په دغسي چارو کي له هغه څخه مرسته وغواړي، هغه بېله شکه 

حجة ال�ه «کتاب په خپل نامتو  /مشرک دى. حضرت شاه ولي ال�ه دهلوي
» استعانت«ضاحت سره د کي د شرک او توحيد په بحث کي په ډېر و» البالغه

ليکلي دي د هغه  د دغو دوو ډولونو توپير بيان کړى، او موږ چي دلته څه
 لنډيز دى.



 قتيفي حقيد کلمې شر    ١٦

ِينَ َ�عۡبُدُونَ ﴿ ۡ�بُدُ ٱ�َّ
َ
هَا ٱ�َّاسُ إنِ كُنتُمۡ ِ� شَكّٖ مِّن ديِِ� فََ�ٓ أ ُّ�

َ
قلُۡ َ�ٰٓ�

ُ�ونَ مِنَ 
َ
نۡ أ

َ
مرِۡتُ أ

ُ
ِي َ�تَوَفَّٮُٰ�مۡۖ وَأ َ ٱ�َّ ۡ�بدُُ ٱ�َّ

َ
ِ وََ�ِٰ�نۡ أ مِن دُونِ ٱ�َّ

قمِۡ  ١٠٤ٱلمُۡؤۡمِنَِ� 
َ
نۡ أ

َ
 ١٠٥وجَۡهَكَ لِّ�ِينِ حَنيِفٗا وََ� تَُ�وَ�نَّ مِنَ ٱلمُۡۡ�ِ�َِ�  وَأ

كَۖ فإَنِ َ�عَلتَۡ فإَنَِّكَ إذِٗا مّنَِ  ِ مَا َ� ينَفَعُكَ وََ� يَُ�ُّ وََ� تدَۡعُ مِن دُونِ ٱ�َّ
لٰمَِِ�  ٓۥ إِ�َّ هُوَۖ  ١٠٦ٱل�َّ ٖ فََ� َ�شِفَ َ�ُ ُ بُِ�ّ �ن يرُدِۡكَ ِ�َۡ�ٖ  �ن َ�مۡسَسۡكَ ٱ�َّ

ِۚۦ وَهُوَ ٱلۡغَفُورُ ٱلرَّحِيمُ   ﴾١٠٧فََ� رَادَّٓ لفَِضۡلهِِۚۦ يصُِيبُ بهِۦِ مَن �شََاءُٓ مِنۡ عِبَادِه
 . ]١٠٧-١٠٤[يونس: 

اى پيغمبره! ووايه چي اى خلکو که تاسي تر اوسه پوري زما د «ژباړه: 
چي له ال�ه څخه پرته دين په باب په څه شک کي ياست، نو واورئ تاسي 

د کومو بنده ګي کوئ زه د هغو بنده ګي نه کوم، بلکي يوازي د هغه خداى 
بنده ګي کوم چي ستاسي مړينه د هغه په واک کي ده. ماته حکم سوى دى 
چي زه له ايمان راوړونکو څخه اوسم. او ماته ويل سوي دي چي ته يوې 

ه، او هيڅکله له خواته اوسه، خپل ځان سم دم پر دغه دين ټينګ کړ
مشرکانو څخه مه کېږه او له ال�ه څخه پرته بله کومه داسي هستي مه بله 
چي نه ګټه در رسولاى سي نه تاوان. که ته داسي وکړې نو له ظالمانو به 
يې. که ال�ه تاپه کومه بخوله کي واچوي، نو له هغه پرته بل څوک نسته چي 

ه د کومي ښېګڼي اراده وکړي دا بخوله ايسته کړي، او که هغه ستا په هکل
نو د هغه د فضل مخ اړوونکى هم څوک نسته. د هغه چي له خپلو بنده 
ګانو چاته خوښه سي خپل فضل باندي پېرزو کوي او هغه بخښونکى او 

 . »رحم کوونکى دى
توحيد في «او  »توحيد في العبادات«په دې ډول نور آيتونه هم د 

 په هکله راغلي دي.  »الاستعانت



 ١٧  …ېطيب ېکلم د) ال�ه رسول محمد ال�ه الا اله لا( طيبه کلمه

 باÇ æÇ ÊÏستعانت یو له بله Çړیکي Ï ع

دغه عبادت او استعانت (مرسته غوښـتل) يـو لـه بلـه څـه لازم او 
ملزوم هم دي. مشرکان د يـوې آلهـې لمانځنـه د دې غلـط فهمـۍ پـر 
بنسټ کوي، چي هغوى د خپل حماقـت او نـاپوهۍ لـه مخـي هغـه د 

ولي او د دوى د ګټو او تاوانونو او ورانو وجاړو څښتنه او اختيار منه ب
خپلو اړتياوو او ستونزو اواروونکې يـې ګڼـي. لنـډه دا چـي د ګټـي او 

 . )1(تاوان عقيده د باطلو معبودانو د لمانځني لامل جوړيږي
له دې امله په قرآن مجيد کي د توحيد د ښووني او تعليم په لړ کي 
په پلاوو پلاوو دا حقيقت په ګوته سوى دى چي مشرکان چي دکومو 

نو عبـادت او لمانځنـه کـوي، هغـوى د هـيڅ شـي واک فرضي معبودا
 اختيار نه لري. قال ال�ه تعالى:

﴿ �ِ ٖ� ِ َ� َ�مۡلكُِونَ مثِۡقَالَ ذَرَّ ِينَ زََ�مۡتُم مِّن دُونِ ٱ�َّ ْ ٱ�َّ قلُِ ٱدۡعُوا
كٖ وَمَا َ�ُۥ مِنۡهُم مِّ  �ضِ وَمَا لهَُمۡ �يِهِمَا مِن ِ�ۡ

َ
َ�َٰ�تِٰ وََ� ِ� ٱۡ� ن ظَهِ�ٖ ٱلسَّ

 . ]٢٢[سبأ:  ﴾٢٢

                                                      
په خپل  سدا هغه مهم تکى دى چي د هغه په هکله حضرت عمر فاروق -١

فاروقي شان او سترتوب هله خبرورکړچي د حج پر مهال يې حجر اسود 
مچول. هغه د حجر اسود تر مچولو دمخه د خپل يقين اعلان وکړ او په لوړ 

لَمُ  إِنيِّ «آواز يې وويل:  رٌ  أَنَّكَ  أَعْ جَ ُّ  لاَ  حَ لاَ  تَضرُ عُ  وَ نْفَ (صحيح بخاري). يعني: زه  »تَ

بره يې نه موږ ته څه ګټه رسولاى سې نه ښه پوهېږم چي ته صرف يوه ډ
تاوان. په دې الفاظو سره هغه دا هم څرګنده کړه چي زموږ لخوا د حجر 
اسود په مچولو او د هغې په تعظيم کي او د بت پالانو، د دوى د بتانو سره 

 په کړنه کي څونه بنسټيز توپير سته.



 قتيفي حقيد کلمې شر    ١٨

اى پيغمبره! دغو مشرکانو ته ووايه چي هغه چي تاسي يې له «ژباړه: 
ال�ه پرته خپل معبودان ګڼئ راوبلئ. هغوى نه په آسمانونو کي د يوې ذرې 
په اندازه د کوم شي څښتنان دي، نه په مځکه کي. هغوى د آسمان او 

هغو څخه يو د ال�ه  مځکي په څښتنولي کي څه برخه هم نه لري، له
 . »مرستندوى هم نه دى
 بل ځاى فرمايي:

ِ عَنُ�مۡ ﴿ ّ ِينَ زََ�مۡتُم مّنِ دُونهِۦِ فََ� َ�مۡلكُِونَ كَشۡفَ ٱل�ُّ ْ ٱ�َّ قلُِ ٱدۡعُوا
 . ]٥٦[الإسراء:  ﴾٥٦وََ� َ�ۡوِ�ً� 
دوى ته ووايه هغه معبودان وبلئ چي تاسي يې له لويه څښتنه «ژباړه: 
کارجوړوونکى ګڼئ، هغوى له تاسي څخه نه کوم کړاو ليري پرته خپل 

 . »کولاى سي او نه يې بدلولاى سي
په دغو او د هغو غوندي نورو آيتونو کي کـه څـه هـم پـه ظـاهره د 
مشرکينو د باطلو معبودانو بې وسـي او عـاجزي څرګنـده سـوې ده او 
يوازي شرک في الاستعانت رد سوى دى. خو لکـه چـي عـرض سـوه 

په عامه توګه د ګټي او تاوان له عقيدې او د استعانت له لاري عبادت 
رامنځته کيږي. له دې امله په دې آيتونو سره شرک فـي العبـادات هـم 
رديږي او دغه ډول له کومو آيتونو څخـه چـي پـه سـيخه توګـه يـوازي 
شرک في العبادات رد سوى دى د دغه يو له بله لزوم له امله لـه هغـو 

 في الاستعانت هم رديږي. څخه بالواسطه شرک 
په هر صورت د عربو مشرکين چي د قرآن مجيد د توحيد د پيغـام 
لــومړني مخــاطبين وه، د هغــو ســتر او لــومړۍ درجــه شــرک همدغــه 

لا (شرک في العبادت او شرک في الاستعانت وو. له دې املـه چـي د 
په ذريعه هغو تـه د کـوم توحيـد پيغـام ورکـړه سـو د هغـه  )اله الا ال�ه



 ١٩  …ېطيب ېکلم د) ال�ه رسول محمد ال�ه الا اله لا( طيبه کلمه

ومړنۍ غوښتنه له هغو څخه دا وه چي هغوى په عبادت او استعانت ل
کي له لوى څښتن سره بل څوک شريک نه کړي او مـوږ خپلـه هـم د 

 هر لمانځه په هر رکعت کي د دې خبري اقرار په دې الفاظو کوو:
 . ]٥[الفاتحة:  ﴾٥إيَِّاكَ َ�عۡبُدُ �يَّاكَ �سَۡتَعُِ� ﴿

ا عبادت کوو او يوازي له تا څخه مرسته موږ يوازي همدا ست«ژباړه: 
 .»غواړو

 Ïمړۍ پوړۍتوحید لو 

په هر صـورت ال�ـه تعـالى پـه ذات او صـفاتو کـي تـر واحـد بللـو 
توحيـد في «او  »توحيـد في العبـادات«وروسته په عملـي ژوندانـه کـي دغـه 

د توحيد هغه اړينه او لومړنۍ پوړۍ ده چي پر هغه بانـدي  »الاستعانت

ړلو او د هغې له غوره کولو پرتـه څـوک نـه سـي مسـلمان له ايمان راو
کېدلاى. او کـه څـوک د توحيـد لـه دغسـي پـوړۍ څخـه خـالي لاس 
ولاړ، او په دغسي حال کي مړ سو چي د ال�ه پـه ذات او صـفاتو کـي 
يې يا په عبادت او استعانت کي يې د لوى څښتن سره کوم بل څوک 

 ي. قال ال�ه تعالى:شريکاوه، نو ال�ه پر هغه باندي جنت حرامو
﴿ ۖ وَٮهُٰ ٱ�َّارُ

ۡ
ُ عَليَۡهِ ٱۡ�َنَّةَ وَمَأ ِ َ�قَدۡ حَرَّمَ ٱ�َّ [المائدة:  ﴾إنَِّهُۥ مَن �ُۡ�كِۡ بٱِ�َّ

٧٢[ . 
چا چي له ال�ه سره څوک شريک وګاڼه، ال�ه پر هغه جنت حرام «ژباړه: 

 . »کړى دى او استوګنځى يې دوږخ دى
دى چـي لـوى څښـتن يـې هـيڅ نـه  او دا هغه ستر او عظيم شرک

 بخښي. قال ال�ه تعالى:

﴿ ۚ ن �ُۡ�َكَ بهِۦِ وََ�غۡفرُِ مَا دُونَ َ�لٰكَِ لمَِن �شََاءُٓ
َ
َ َ� َ�غۡفرُِ أ [النساء:  ﴾إنَِّ ٱ�َّ

٤٨[ . 
ال�ه يوازي شرک نه بخښي، او له دې پرته چي نوري هرڅونه «ژباړه: 

 .»ګناوي دي چي چاته يې خوښه سي وربخښي يې

 Ïغوښتني íÑتوحید نو 

بيا چي انسان د توحيد دغه لومړنۍ او ابتدايي غوښتنه تر سره کړه 
او دغي پوړۍ ته ورسېد، نو تر دې وروسـته څـه نـوري ډېـري مهمـي 
غوښتني دي چي له هغو پرته توحيد نه بشـپړيږي، مـثلا� دا چـي هغـه 
پرېکړه وکړي چي زه بـه يـوازي او يـوازي د لـوى څښـتن پـر لار او د 
هغه د حکم سره سم درومم، د هغه اطاعت به کـوم او فرمـان بـه يـې 
وړم او د هغه په وړاندي به د خپل پلار او نيکه طريقې يا ملي دودونو 
ــا د خپــل ځــان  ــو رايــي ي ــا د نړيوال ــانون ي ــا د وخــت د حکومــت ق ي
مصـلحت او د زړه غوښــتنو يــا د نــورو وګــړو خوښــي او رايــي تــه نــه 

حکم په وړاندي به دغـو ټولـو شـيانو تـه  ګورم. بلکي د لوى څښتن د
شا کوم او يوازي به د هغه د حکم او رضا سره سم ځم. لنډه دا چي د 
توحيد د بشپړتيا لپاره اړينه ده چي بنده د خپل ټول ژوندپه هره برخه 
کي د ال�ه پر حکم باندي د عمل کولو پرېکـړه وکـړي او پـه هـر حـال 

ندانـه اصـول جـوړ کـړي. پـه کي د هغه اطاعت او بنده ګي د خپـل ژو
 لاندي آيتونو کي د توحيد د دغي پوړۍ بيان راغلى دى:

َذَ إَِ�هَٰهُۥ هَوَٮهُٰ ﴿ فَرَءَيتَۡ مَنِ ٱ�َّ
َ
 . ]٢٣[الجاثية:  ﴾أ

آيا تا کله د هغه چا په حال باندي غور کړى دى چي هغـه خپـل «ژباړه: 
 .»نفسي خواهش خپل خداى وګرځاوه



 ٢١  …ېطيب ېکلم د) ال�ه رسول محمد ال�ه الا اله لا( طيبه کلمه

﴿ ِ ِي جَاءَٓكَ  قلُۡ إنَِّ هُدَى ٱ�َّ هۡوَاءَٓهُم َ�عۡدَ ٱ�َّ
َ
بَعۡتَ أ هُوَ ٱلهُۡدَىٰۗ وَلَ�نِِ ٱ�َّ

ٖ وََ� نصٍَِ�  ِ مِن وَِ�ّ  . ]١٢٠[البقرة:  ﴾١٢٠مِنَ ٱلۡعلِۡمِ مَا لكََ مِنَ ٱ�َّ
دوى (يهودو او عېسويانو) ته په کلکه ووايه چي سمه لار «ژباړه: 

ته له هغه علم څخه وروسته  يوازي هماغه ده چي ال�ه ښوولې ده او که
چي در کول سوى دى د هغو په خواهشونو پسي ولاړ سې، نو ستا هيڅ 

 .»دوست او مرستندوى نسته چي د ال�ه له نيوني دي وژغوري
ۡ�قَابنَِا َ�عۡدَ ﴿

َ
ٰٓ أ ناَ وَنرَُدُّ َ�َ ِ مَا َ� ينَفَعُنَا وََ� يَُ�ُّ ندَۡعُواْ مِن دُونِ ٱ�َّ

َ
قلُۡ �

صَۡ�بٰٞ إذِۡ هَدَ 
َ
ٓۥ أ �ضِ حَۡ�َانَ َ�ُ

َ
َ�طُِٰ� ِ� ٱۡ� ِي ٱسۡتَهۡوَتهُۡ ٱلشَّ ُ كَٱ�َّ ٮنَٰا ٱ�َّ

مِرۡناَ لنُِسۡلمَِ لرَِبِّ 
ُ
ِ هُوَ ٱلهُۡدَىٰۖ وَأ ۗ قلُۡ إنَِّ هُدَى ٱ�َّ ٓۥ إَِ� ٱلهُۡدَى ٱئتۡنَِا يدَۡعُونهَُ

 .]٧١[الأنعام:  ﴾٧١ٱلَۡ�لٰمََِ� 
له دوى څخه پوښتنه وکړه: آيا موږ له ال�ه څخه اى محمده! «ژباړه: 

پرته د هغه عبادت وکړو چي نه موږ ته ګټه رسولاى سي، نه تاوان؟ او 
آياتر هغه وروسته چي ال�ه موږ ته سمه لار را وښووله موږ پر خپلو پوندو 
شا ته (شرک ته) وګرځو ؟ آيا موږ خپل حالت د هغه چا غوندي کړو چي 

(بيديا) کي لار ورکى کړى وي او هغه اريان لالهانده شيطانانو هغه په چول
ګرځي په داسي حال کي چي ملګري يې نارې ور وهي چي داسي راسه دا 
سمه لار ده؟ ووايه چي په حقيقت کي خو سمه لارښوونه يوازي د ال�ه لار 
ښوونه ده. او د هغه لخوا موږ ته دا امر سوى دى چي د کايناتو د څښتن په 

 .»ت سر کښته کړئوړاندي د اطاع
﴿ ۗ وِۡ�اَءَٓ

َ
ْ مِن دُونهِۦِٓ أ ّ�ُِ�مۡ وََ� تتََّبعُِوا نزلَِ إَِ�ُۡ�م مِّن رَّ

ُ
ٓ أ ْ مَا  ﴾ٱتَّبعُِوا

 . ]٣[الأعراف: 
اى خلکو! څه چي ستاسي د رب له لوري پرتاسي نازل سوي «ژباړه: 

دي د هغو پيروي وکړئ او د خپل رب څخه پرته د نورو کالخوايانو 

 . »کوئ پيروي مه
له ايمان لرونکو څخه د دغو آيتونو غوښتنه داده چي هغوى خپـل 
ژوند يوازي د ال�ه د لارښوونو تابع کړي او د ژوند په هره څانګـه کـي 
يوازي د هغه پر حکم ولاړ سي. خو رشتيا داده چي ډېرو کسانو لره د 

لا اله الا (توحيد دغه غوښتنه سخته او مشکله ده. اما شک نسته چي 
له دوى څخه دغـه هـم غـواړي او لـه دې پرتـه د هغـو ايمـان او  )هال�

 اسلام بشپړ نه ګڼل کيږي.
ــرزم چــو می ــلمانم بل ــویم مس  گ

 

 کـــه دانـــم مشـــکلات لا إلـــه را 
 

دغه راز له ايمان لرونکو څخه د توحيد يوه بشپړتيايي او تکميلـي 
غوښتنه دا هـم ده چـي هغـوى د لـوى څښـتن پـر قـادر او قيـوم ذات 

توکل وکړي او هغه ستر ذات خپل ساتونکى او ملجا اومـاوى باندي 
(پناه ځاى) وګڼي. له هغه پاک او قادر ذات څخه د خيـر او ښـېګڼي 

او د  )1(هيله وکړي او يوازي د هغه له قهـر او غضـب څخـه وبېريـږي
هغه پـه نصـرت او مرسـته بانـدي پـه بـاور سـره د نـړۍ د هـيڅ سـتر 

 لى:ځواک پروا ونه کړي. قال ال�ه تعا
﴿ ۗ َ حَدًا إِ�َّ ٱ�َّ

َ
 . ]٣٩[الأحزاب:  ﴾وََ� َ�ۡشَوۡنَ أ

                                                      
حيد سره په تضاد څرګنده دي وي چي له غير ال�ه څخه هغه بېره د دغه تو -١

الٞ لمَِّا يرُِ�دُ ﴿ کي ده چي د لوى څښتن له کامله قدرت او د  ]١٠٧[هود:  ﴾١٠٧َ�عَّ
. له شان »شکه چي ستا رب بشپړ واکمن دى، چي څه غواړي کوي يې بې«

سره د نابلدتيا يا لږ اعتماد له امله وي. لکه چي په عامه توګه د ضعيف 
کوم بېروونکي مخلوق لکه مار يا کوم ظالم الايمانو وګړو حال دى. که نه د 

څخه په طبيعي توګه بېره خو انساني فطرت دى او دا د توحيد منافي نه ګڼل 
 کيږي.



 ٢٣  …ېطيب ېکلم د) ال�ه رسول محمد ال�ه الا اله لا( طيبه کلمه

 .»او له يوه خدايه پرته له بل هيچا څخه نه بېريږي«ژباړه: 
 موحد کـه در پـای ریـزی زرش

 

ـــر اره می  ـــرش وگ ـــر س ـــی ب  نه
 

ــر و هراســش نباشــد زکــس  امی
 

 همین است بنیاد توحید و بس 
 

له اهمو غوښتنو څخه دي،  )ال�هلا اله الا (لنډه دا چي دغه ټولي د 
نو په هغه چا کي چي په دې هکله څونـه کمـى او نيمګړتيـا وي، بايـد 
پوه سي چي توحيد يې هغونه ناقص او نيمګړى دى او هغه به له دې 
امله په شرک اخته وي او په چا کي چي دغه خبري څونه بشـپړي وي 

 هغونه به يې د توحيد پوړۍ بشپړه وي. 
ــل ــه دا وي ــه ب ــه او خــداى  دلت ــادي پال ــه م هــم پرځــاى وي چــي پ

هېروونکې اروپا کي چي د اتل پـالني، ملـت پـالني او هيـواد پـالني لـه 
ډوله کومي ګمراهۍ پيدا سوي دي او نوري هم رامنځته کيږي دا ټولي 

په پلي کولو سـره  )لا اله الا ال�ه(د شرک زېږندي دي او اسلام بايد د 
 يوسي. له منځه » معبودان«دغه ټول نوي 

د ملي اتلانو مطلقه او غير مشروطه پيروي، د هغو مجسمې درول 
او د هغـو د تصــويرونو او مجسـمو پــه وړانـدي د تعظــيم او عقيــدت 
څرګندول، سلامي ورته کول، سر ورته ټيټول او هغو ته د ګلـو ګېـډۍ 
ايښوول او په ملي او ټولنيزو چارو کي د الهي قانون څخه بې پروايـي 

ــالني او او د خــداى نــه  پېژنــدونکو مشــرانو پيــروي کــول، او د اتــل پ
د توحيـد د  )لا الـه الا ال�ـه(لارښود پالني داسي نور ټول صـورتونه د 

پيغام سره په قطعي توګه منافي او په ټکر کـي دي. پـه اسـلام کـي دې 
 چارو ته هيڅ ځاى نسته. 

» آلهـو«پر دې بنسټ چي اوسـمهال اروپايـان ملـت او وطـن تـه د 
ت ورکــوي او د هغــو د ســترتوب او ســپېڅلتيا ســندري او کــوم حيثيــ

بــدلي وايــي او د دوى ملــي لارښــوونکي چــي د خپلــو ولســونو او 
» ژوندانـه د مـوخي«او د » نصـب العـين«هيوادونو لوړتيـا تـه د خپـل 

کومه درجه ورکوي او چـي د حـق او باطـل او ښـو او بـدو څخـه يـې 
» دين«ته يې د يوه بېل سترګي پټي کړي او ملت پالني او هيواد پالني 

درجه ورکړې ده (او په مسلمانانو کي هم پـه ډېـره چټکـي سـره دغـه 
ټولي ګمراهۍ خپريږي) نو دا ټولي خبري د اسلام لـه نقطـۀ نظـره يـو 
ډول شرک باله سي. بلکي حقيقت دادى چي له بله اړخه د اروپا دغه 

يـو بتـانو نوي تراشلي بتان (اتل، ملت، هيواد او نور) د ډبرو تر پخوان
 څه ښه ويلي دي: /ډېر فتنه پاروونکي دي. علامه اقبال

 گـرى وبت پرستى فکر انسان ب�ت
 

ــرى  ــان درجســتجوى پيک  هرزم
 

 بــاز طــرح آزرى انداختــه اســت
 

 اسـت تر پروردگارى ساخته تازه 
 

 کآيد از خون ريختن اندر طرب
 

 ونسـب هم ملک است اورنگ نام 
 

 آدميت کشته شد چون گوسـفند
 

 پيش پـاى ايـن بـت نـا ارجمنـد 
 

 اى که خوردستى زميناى خليـل
 

 گرمى خونـت زصـهباى خليـل 
 

 بــر ســر ايــن باطــل حــق پيــرهن
 

 بـــزن »لا موجـــدَ إلا هــو«تيــغ  
 

 Ï توحید لوړå پوړۍ

بيا په دې پسې د توحيد بله لـوړه پـوړۍ داده چـي مـوږ يـوازي پـه 
خپــل رشــتينى محبــوب او  ألــوى څښــتن پــوري زړه وتــړو او هغــه

مقصود او مطلوب وبولو. بيا د هغه په مينه او محبت کـي داسـي فنـا 
سو چي هر څه کوو يوازي او يوازي يې د هغه لپـاره وکـړو او د هغـه 



 ٢٥  …ېطيب ېکلم د) ال�ه رسول محمد ال�ه الا اله لا( طيبه کلمه

. په دې صـورت )1(له رضا پرته د هرڅه هيله له خپل زړه څخه وباسو
کــي بايــد زمــوږ هــر عمــل، يــوازي لمــونځ او روژه نــه، بلکــي زمــوږ 
خــوراک، چيښــاک، ناســته ولاړه، خنــدا او ژړا او پــه جــامعو الفــاظو 
زموږ مرګ او ژوند ټوله د لوى څښتن لپاره او يوازي د هغه د رضا په 

 موخه وي. يعني زموږ حال احوال بايد داسي وي چي:
ِ رَبِّ ٱلَۡ�لَٰمَِ� ﴿  . ]١٦٢[الأنعام:  ﴾١٦٢وََ�ۡيَايَ وَمَمَاِ� ِ�َّ

 . »ژوند او زما مرګ هرڅه د ال�ه رب العالمين لپاره ديزما «ژباړه: 
 او د زړه آواز مو دا وي:

 تـوزيم که هميشه درهواى خواهم
 

 خاکى شوم و بزير پاى تو زيم 
 

 خسته در کونين تويي مقصودمن
 

 از بهر تو ميرم و براى تـو زيـم 
 

 

                                                      
په خپل يوه مکتوب کي د توحيد د دغي  /امام رباني مجدد الف ثاني -١

توحيد عبارت از تلخيص قلب است از توجه مادون «پوړۍ په هکله ليکي: 
يکه دل را گرفتارى با ماسوا متحقق باشد اگرچه اقل قليل او سبحانه تا زمان

 ».باشد از ارباب توحيد نيست
کي فرمايي: » فتوح الغيب«او حضرت شيخ عبدالقادر جيلاني قدس سره په  

 شيئاً سواه من الدنيا كان تختار مع ربك ولهوا كعبادة الاصنام بل هو متابعت كليس الشر«

(فتوح  »ت به غيرهكنت الى غيره فقد اشركسواه غيره فاذا ارمافيها والآخرة ومافيها وما و

الغيب اوومه مقاله). مطلب يې دادى چي يوازي بت پالنه شرک نه دى، بلکي 
دا هم شرک دى چي ته د خپل نفس د خواهش تابع سې او د خپل 
پروردګاره سره د دنيا يا آخرت کوم بل شى اختيار کړې. کله چي له لوى 

بل چا لور ته ستا د غوښتني ميلان وي نو ګواکي تا د هغه څښتن پرته دکوم 
 سره بل څوک شريک کړ.

 Ï بشپړ توحید نخښي æÇ پایلي

توحيد دغه ستر او اعلى مقام کله چي د لوى څښتن يوه بنده ته د 
ور په برخه سي، نو د هغه هر کار يوازي د لوى څښتن لپاره سـي، ان 
که څه هم په ظاهره هغه خپل ځاني او کورنى کار کوي، هغه د خپلي 
اړتيا په احساس او د نفس په غوښتنه نه کوي، بلکي د لوى څښـتن د 

وي. او دغه کار حکم د عملي کولو په نيت او د هغه د رضا لپاره يې ک
(يعني هر کوچنى او لوى کار د لوى څښتن د رضا لپاره ترسره کول) 
د لوى څښتن د دغه بنده لپاره بېخي داسي طبيعي خبره وګرځي چي، 
لکه عام وګړي چي هرکار د خپلي اړتيا او د نفس د غوښتني له مخي 

ا د . البته دا د توحيد او اخلاص ډېره لوړه او اعلى پوړۍ ده. د)1(کوي
بشـپړيږي.  )لا اله الا ال�ه(فنا مقام دى او دې مقام ته په رسېدو سره 

 په حديث کي دي: 

                                                      
په خپل يوه مکتوب کي د اهل ال�ه په هکله  /امام رباني مجدد الف ثاني -١

کنند نه براى نفس خود، چه  مي أاولياء ال�ه هرچه کنند براى حق«ليکي: 
نفس ايشان فداى حق شده است. در خصوص اخلاص و تصحيح نيت 
ايشان را درکار نيست، نيت ايشان به فنا في ال�ه و بقا بال�ه تصحيح يافته 

کند براى نفس خود  است. مثلا� شخصي که گرفتار نفس خود است هرچه مي
رى نفس زائل شود و گرفتارى کند، نيت کند يا نه کند و چون اين گرفتا مي

بجاى آن نشيند ناچار هرچه کند براى حق کند، نيت دست دهد يا نه،  أحق
َ�لٰكَِ فَضۡلُ ﴿ نيت در محتمل درکار است در متعين احتياج به تعين نيست.

ُ ذُو ٱلۡفَضۡلِ ٱلۡعَظِيمِ  ۚ وَٱ�َّ ِ يؤُۡ�يِهِ مَن �شََاءُٓ يت د پورتني آ». ]٢١[الحديد:  ﴾٢١ٱ�َّ
ژباړه: دا د ال�ه فضل دى چا ته چي يې غواړي ورکوي يې او ال�ه د ستر 

 فضل څښتن دى.



 ٢٧  …ېطيب ېکلم د) ال�ه رسول محمد ال�ه الا اله لا( طيبه کلمه

حَبَّ  مَنْ «
َ
ِ  أ ْ�غَضَ  ِ�َّ

َ
ِ  وَأ ْ�طَى ِ�َّ

َ
ِ  وَأ ِ  وَمَنَعَ  ِ�َّ يمَانَ  اسْتكَْمَلَ  َ�قَدْ  ِ�َّ ِ

ْ
 »الإ

 ). مة(رواه ابوداود عن ابي اما

ــوى څ ــه، د حــديث مطلــب دادى: څــوک چــي د ل ــاره مين ښــتن لپ
 بغض، ورکړه او منع وکړي ايمان يې بشپړ کړ. 

د لوى څښـتن کومـو بنـده ګـانو تـه چـي د دغـي برخـي څـه حصـه 
ورسيږي، ګواکي د ټول جهان تر ټولو ستر دولت يې به برخه سـو. دا 

دي چي د هغـه پـه لار » لارويان او مړونه«د لوى څښتن د لاري هغه 
ښکاري او ژونديې تر مړيني زيات  کي خوښي او بخوله يو شان ورته

 نه وي خوښ، د دوى د زړونو له تله تل دغه آواز راوزي:
 تـو قضـاى تو،وربکشـى عطاى کنى زنده

 

 تـو رضـاى کنى تو،هرچه مبتلاى شده دل 
 

بلکي هغوى له لوى څښتن څخه په پلاوو پلاوو هيلـي کـوي چـي 
څښـتن پـه لار هغو ته بيا بيا ژوند ورکړي، څو په پلاوو پلاوو د لوى 

د دې ولـولې  ج کي خپل ځانونـه قربـان کـړي. حضـرت رسـول ال�ـه
 انځور په دې الفاظو کښلى دى: 

نْ  لوَدَِدْتُ «
َ
ْ�تلََ  أ

ُ
، سَبِيلِ  فِي  أ ِ حْياَ، ُ�مَّ  ا�َّ

ُ
ْ�تلََ  ُ�مَّ  أ

ُ
، سَبِيلِ  فِي  أ ِ حْياَ، ُ�مَّ  ا�َّ

ُ
 أ

ْ�تلََ  ُ�مَّ 
ُ
 (طبراني) »أ

لوى څښتن په لار کي مي شهيد کړي  يعني: زما زړه غواړي چي د
او بيا مي ژوندى کړي او بيا زه شهيد سم، بيا ژوندى سم او بيا شهيد 

 سم.
 جان دعاصدهزاران ازخدابه ميخواهم

 

 تـو بـراى ميـرم تاصدهزارباربه 
 

 æÇسپنیز عزÇ Ï æÇ ãنقلاÈ ځوßÇپه هکله Ï توحید

دغه کسان د الست هغه مستان وي چي ستونزي او خطرې د دوى 



 قتيفي حقيد کلمې شر    ٢٨

 لار نه سي ډب کولاى، بلکي هيڅ خطره هم په زړه کي نه ورتېريږي:
 عشق را از تیغ و خنجر بـاک نیسـت

 

 وباد و خاک نیسـت عشق از آب اصل 
 

 در جهان هم صـلح هـم پیکـار عشـق
 

ـــق  ـــوهردار عش ـــغ ج ـــوان تی  آب حی
 

 از نگــــاه عشــــق حــــرا شــــق شــــود
 

ــق شــود  ــراپا ح ــر س ــق آخ ــق ح  عش
 

د دې پاکبازانو سره چي کوم الهي ځواک مل دى د هغه زور 
څوک اټکلولاى سي ؟ دغه د خداى د لاري مړونه او لارويان او د 

له ځواک پرته  )لا اله الا ال�ه(حق دا فقيران چي د ال�ه له نامه او د 
او جابرانو  بل څه نه لري، کله چي د خداى لپاره د مهال د ظالمانو

سره ډغري وهل پيل کړي، نو ستر ستر فرعونان او نمرودان له دوى 
 څخه وډاريږي او اندامونه ې په رېږد سي:

ــر ــد مــرد فقي ــا ســلاطين مــى فت  ب
 

ــــرير  ــــرزد س ــــا ل ــــکوه بوري  از ش
 

 از جنون مى افگند هـوى بـه شـهر
 

 وارهانـــد خلـــق را از جبـــر وقهـــر 
 

 قلب او را قوت از جذب وسلوک
 

 »لاملــوک«ســلطان نعــرۀ او پــيش  
 

څنګه چي د لوى څښتن دغو بنده ګانو خپله هسـتي هېـره کـړې او 
چي هرڅه کوي يوازي يې د خداى لپاره او د هغه لخواترسـره کـوي، 
نو لـه دې املـه لـوى څښـتن د دوى اقـدامات اوکړنـي خپـل ځـان تـه 
منسوبوي او بيا عزت ورپه برخه کوي. په يوه قدسي حديث کي دغـه 

 اسي تعبير سوى دى: حال د
حِبَّهُ  حَتىَّ «

ُ
حْبَبتْهُُ  فإَِذَا أ

َ
ِي سَمْعَهُ  كُنتُْ  أ

َّ
هُ  بهِِ  �سَْمَعُ  الذ ِي وََ�صَرَ

َّ
 بهِِ  ُ�بصِْرُ  الذ

 (بخاري). »بهَِا َ�مْشِي  الَّتِي  وَرجِْلهَُ  بهَِا َ�بطِْشُ  الَّتِي  وََ�دَهُ 
د دې صحيح حديث مطلـب دادى چـي ځينـي بنـده ګـان د قـرب 
الهي د مقاماتو په طى کولـو سـره هغـه مقـام تـه رسـيږي چـي د دوى 
سترګي او د دوى لاسونه نـور د دوى نـه وي، بلکـي څنګـه چـي هغـه 



 ٢٩  …ېطيب ېکلم د) ال�ه رسول محمد ال�ه الا اله لا( طيبه کلمه

ــول  ــه د دوى دغــه ټ ــه دې امل ــاره کــارول کيــږي ل يــوازي د خــداى لپ
لب نه دى چي نعوذ ځواکونه ګواکي د لوى څښتن وي. خو دا يې مط

 بال�ه دغه وګړي خداى وګرځي يا خداى د هغو يوه برخه سي. 
دا د لوى څښـتن هغـه ځـانګړي بنـده ګـان دي چـي پـه اړه يـې پـه 

يعني کـه دوى ». لَو� ا�قْس�م� ع�لَى ال��ه� ����ب�ر�ه�«حديث نبوي کي راغلي دي: 
 . په لوى څښتن لوړه وکړي، نو لوى څښتن د دوى لوړه پوره کوي

د دغه مقام د حقيقت، د هغه  )لا اله الا ال�ه(کاشکي موږ هم د 
 دجلال او قوت او د هغه د نورو چارو سره لږ څه بلد سوي واى.

*** 
د توحيد دغه پوړۍ چي له هغې څخه د بنده موخه او مطلـوب لـه 
حق تعالى پرته بل څه نه بلل کيږي که څه هم عامه نه ده او ايمـان او 

په هغې اړه نه لري، بلکي دا صرف د ايمان د بشپړتيا اسلام يا نجات 
، لکه چي د ابوامامه د مخکـي ذکـر سـوي حـديث د )1(پوړۍ باله سي

يمَانَ  اسْتَكْمَلَ  َ�قَدْ « ِ
ْ

لـه الفـاظو څخـه څرګنـديږي، خـو پـه دې کـي  »الإ
شک نسته چـي دا دونـه سـتر ه نېکمرغـي ده چـي کـه ټـول ځانونـه او 

ټـول خوندونـه او راحتونـه د تـل لپـاره  عمرونه وخوړل سي او د دنيـا
قربان سي او دغه نېکمرغي په لاس راسي بيـا بـه هـم آسـانه پـه لاس 
راغلى وي. البته چا چي پـه لاس نـه وي راوړې ډېـر بدمرغـه بـه وي. 
خو د دې لاري د عارفـانو وينـا ده چـي کـه د دې نېکمرغـۍ د لاسـته 

                                                      
په يوه مکتوب کي څرګنده کړې ده:  /حضرت امام رباني مجدد الف ثاني -١

واين قسم نفى آلهه، متکثره نمودن و از نفى مقصوديت به نفى معبوديت «
 ».ط استغير آمدن، شرط کمال ايمان است که به ولايت مربو

ځلي پـه سـمه توګـه راوړلو هڅه په مينه او رشتينولي سره وي او هلي 
په لار واچول سي، نو د هغې ترلاسه کول دونه ډېري ستونزي هم نـه 
لري چي موږ يې هيله او کوښښ هم ونـه کـړاى سـو. بلکـي د همـت 
څښتنانو ته لار پرانيستې ده او رشتيني طالبان پخپله لـوى څښـتن پـه 

 خپل رحمت خپل لوري ته وربولي. 
 يکلي دي:دغه رحيم او کريم ذات پر خپله ذمه ل

َ لمََعَ ٱلمُۡحۡسِنَِ� ﴿ ۚ �نَّ ٱ�َّ ْ �يِنَا َ�هَۡدَِ�نَّهُمۡ سُبُلنََا ِينَ َ�هَٰدُوا  ﴾٦٩وَٱ�َّ
 . ]٦٩[العنكبوت:

کوم کسان چي زموږ لپاره هلي ځلي وکړي هغو ته به موږ «ژباړه: 
 . »خپلي لاري ور وښيو او باور دى چي ال�ه د نېک چارو ملګرى دى

که د لوى څښتن پر لور تله په رشتيا وي او هلـي ځلـي په هر حال 
او ښندنه لکه څنګه چي ښايي او په سمه طريقه وي، نو بيا د محروم 
پاته کېدو او بې برخيتوب څه سبب نسته. په لاندي شعر کي چي څه 

 ويل سوي دي د سنة ال�ه ډېر ښه تعبير يې کړى دى:
 در حضرت ما دوستي يکدلـه کـن

 

 است آنرا يله کـنهرچيز که غير م 
 

 يک صبح به اخلاص بيا بر درمن
 

ـــن  ـــه ک ـــد گل ـــو نياي ـــار ت ـــر ک  گ
 

 لومړنی نصاÑ ÈسېدÏ æ مقامه ترÏ بشپړ توحید 

ستاسي لخوا به د موخي د دغه پړاو لوري ته د تلو لپاره ډېره غوره 
لار دا وي چي د دې پړاو کوم بلد او د هغه کوم لار ښود يې ستاسـي 
لپاره غوره کړي، خو زموږ غوندي مبتديانو لپاره عمـومي تـدبير چـي 
په هغه کي ان شاء ال�ـه کومـه خطـره او خرخښـه نسـته او د دې لاري 

و ليکلى دى دا دى چـي دا حقيقـت پـه پـام کـي ولـرئ عارفانو ويلى ا



 ٣١  …ېطيب ېکلم د) ال�ه رسول محمد ال�ه الا اله لا( طيبه کلمه

لا (د دغـي ». له لوى څښتن پرته زه بله موخه او مقصد نه لـرم«چي: 
د کلمې ذکر ډېر وکړئ؛ يعني پرله پسې او په تکرار سره د  )اله الا ال�ه

د دې خبـري سـره يـو ځـاى  )لا اله الا ال�ه(زړه او ژبي آواز يو کړئ، 
چي له ال�ه پرته بله موخه او مطلب نه لرم زيات وواياست، نو ان شاء 
ال�ه دغه کيفيت به رامنځته سي او که لوى څښتن غوښـتي وه پـه دې 

 . )1(هکله به پر مختګ وکړئ
پوهاوى: په پورتنيو کرښو کي چي څه وويل سول، هغه بايد د 

د » اخلاص«او » توحيد«ي دغه ستري موخي او عظيم مقصد، يعن
ستر مقام دترلاسه کولو بشپړ نصاب و نه ګڼل سي. دا د دې لاري 

رښوونکو مازي د کار د پيل لپاره ويلي او ليکلي دي. دا ګواکي لا
صرف په دې لار کي بسم ال�ه ده. که نه د دې لاري د تلو لپاره د يوه 

سالک د اخلاص مند بنده لارښووني او څارني ته اړتيا ده. هغه د 
حالاتو په پام کي نيولو سره په هره موقع اوهرپړاو کي سمي 
سلامشورې ورکولاى سي، بلکي د فن امامانو څرګنده کړې ده چي د 

مقام ته د رسېدو په هکله چي » قرب او اخلاص«او د » زړه د تزکيې«
ذکر کوم اغېز لري هغه هم (د بېلو بېلو لاملونو پر بنسټ چي دلته 

                                                      
در تحصيل «په خپل يوه مکتوب کي ليکي:  /امام رباني مجدد الف ثاني -١

اين دولت مناسب حال سالک معنى کلمۀ طيبه (لا اله الا ال�ه) لامقصود الا 
ال�ه است. چندان تکرار اين کلمه بايد که از معبوديت غير نامى ونشانى نه 

 ».ماند و مراد جز او تعالى هيچ چيز نه بود
ملتزم ذکر نفى واثبات باشيد وجميع «راز په بل مکتوب کي فرمايي:  دغه 

مرادات را بتکرار اين کلمه طيبه از ساحت سينه بر آيد تا مقصود ومطلوب 
 ».ومحبوب جز يکي نباشد



 قتيفي حقيد کلمې شر    ٣٢

نسته) د يوه صاحب الحاله شيخ د تلقين او  يې د تفصيل ځاى
څارني له امله او صحبت له برکته ډېر قوي کيږي، که څه هم د ذکر 
په اخروي اجر او ثواب کي د هغه له وجهي کوم ځانګړى کمښت او 

 . )1(زياتوب نه راځي
په هر صورت په دې لار کي د لاري او طريقـې د کـوم خبـر کـس 

ه ضرورياتو څخه ګڼل کيږي. له دې پرته لارښوونه او صحبت تقريباً ل
حصول او په هغه کي استقامت، لکه » رشتياني او حقيقي اخلاص«د 

چي د دې لاري تجربه کارو ليکلـي دي د اخـص الخواصـو پـه برخـه 
کيږي. چي دا له استثنا وو څخه باله سـي. علامـه اقبـال رشـتيا ويلـي 

 دي:
 دين نگردد پخته بـى آداب عشـق

 

 حبت ارباب عشـقدين بگير از ص 
 

 ظـــــاهر او ســـــوزناک وآتشـــــين
 

ـــــالمين  ـــــور رب الع ـــــاطن او ن  ب
 

د معنا او د توحيد د پوړيو او د هغه  )لا اله الا ال�ه(تر دې ځايه د 
د متعلقاتو بيان وو. د دې بحث په پاى کي د دې مبـارکي او مقدسـي 

څـو حديثونـه  ج کلمې د ستر توب او اهميت په هکله د رسـول ال�ـه
بـل  ج ليکو. يقيناً چي د دې کلمې په عظمت او سترتوب تـر رسـول

 هيڅوک زيات نه پوهيږي: 
د احاديثو پـه شـپږګونو کتـابونو او نـورو کـي لـه حضـرت ابـو  -١

څخه يو مشهور حديث روايت سوى دى چي لومړۍ  سهريره
 برخه يې داسي ده: 

يمَانُ « ِ
ْ

وْ  وسََبعُْونَ  بضِْعٌ  الإ
َ
فضَْلهَُا شُعْبةًَ  وسَِتُّونَ  بضِْعٌ  أ

َ
  قَوْلُ  فأَ

َ
َ  لا

َ
  إِله

َّ
 إِلا

                                                      
 وګورئ مکتوبات امام ربانى، پينځه ويشتم ليک، درېيم ټوک. -١



 ٣٣  …ېطيب ېکلم د) ال�ه رسول محمد ال�ه الا اله لا( طيبه کلمه

 ُ  . »ا�َّ
يعني: د ايمان څه له پاسه اويايا څه له پاسه شپېته څانګي دي، پـه 

 ويل دي.  )لا اله الا ال�ه(هغو کي ډېره غوره او ښه څانګه د 
څخه په مسند احمد، معجـم  سدغه راز له حضرت ابو هريره -٢

 ي يو بل حديث داسي روايت سوى دى:طبراني او نورو ک
الَ  ولُ  قَ سُ لىَّ  االلهَِّ رَ يْهِ  االلهَُّ صَ لَ : عَ لَّمَ سَ دُوا« وَ : .»إِيمَانَُ�مْ  جَدِّ ا قِيلَ ولَ  يَ سُ  االلهَِّ رَ

يْفَ  كَ نَا. وَ نَ دُ إِيماَ دِّ : نُجَ الَ ْ�ثِرُوا« قَ
َ
  قَوْلِ  مِنْ  أ

َ
َ  لا

َ
  إِله

َّ
ُ  إِلا  . »ا�َّ

وفرمايل: خپل ايمانونه نوي او تازه کړئ. له  ج يعني: رسول ال�ه
صحابه وو څخه چا ورته وويل: اى د خداى رسوله موږ خپل 

ډېر ډېر  )لا اله الا ال�ه(ايمانونه څنګه نوي کړو ؟ هغه ورته وفرمايل: 
 واياست. 

څخه يو مشهور حديث ابن ماجـه، نسـائي  سله حضرت جابر -٣
 فرمايل: و ج او نورو روايت کړى دى چي رسول ال�ه

فضَْلُ «
َ
كْرِ  أ   الذِّ

َ
َ  لا

َ
  إِله

َّ
ُ  إلاِ لا الـه الا (. يعني: په ټولو اذکـارو کـي د »ا�َّ

 ذکر ډېر غوره دى.  )ال�ه
څخه يو قدسي حديث نسائي،  سله حضرت ابو سعيد خدري -٤

حاکم، بيهقي او نورو روايت کړى دى چي په وروسـتۍ برخـه 
د يـوې  ÷د موسـى أکي يې راغلـي دي چـي لـوى څښـتن

 پوښتني په جواب کي وفرمايل: 
 � لا ووضعت كفة في وضعت السبع والارض� السبع السماوات أن لو«

 . »بهن لرجحت كفة في االله إلا
يعني: که اووه آسمانونه او اووه مځکي په يوه پله کي کښېښول سي 

ه پل )لا اله الا ال�ه(په بله پله کي کښېښول سي نو د  )لا اله الا ال�ه(او 
 به پر درنه سي. 

 محمد رسول االله صلى االله عليه وآله وسلم لا اله الا االله



 

 

 Ï کلمې طیبې æÏهمه برخه:
 )محمد ÑسوÇ áالله(Ñسالت  ج Ï حضرÊ محمد

 ÑسوìÏ á أÇالله Ï ج حضرÊ محمد

 ج تر توحيد وروسته د اسلام بل بنسټ د سيدنا حضـرت محمـد
 پر رسالت او پيغمبرۍ ايمان راوړل او پر دې خبره شهادت دى. 

د رسالت په حقيقت او د پيغمبرۍ په منصب د پوهېـدو، پـه تېـره 
ځانګړى مقـام لـري، پـه دې  ج چي په دې لړ کي بيا حضرت محمد

 باندي د پوهېدو لپاره بايد لاندي خبري په ذهن کي کښېنول سي. 
په ويلو سره موږ د توحيد شهادت ورکړ او د  )لا اله الا ال�ه(د  -١

خپل دې اعتقاد او ايمان اعلان مو وکړ او پر دې حقيقت مـو 
اقرار وکړ چي ال�ه تعالى زموږ معبود دى. ځکه نو موږ يـوازي 

يــوازي د ده عبــادت کــوو او دى زمــوږ څښــتن او رشــتيانى او 
واکمن دى. ځکه نو يوازي او يوازي د هغـه حکـم منـو او دى 
زموږ موخه او د ده رضا ترلاسه کول زموږ نصـب العـين او د 
ژوندانــه مقصــد دى، د ده لپــاره ژونــد کــوو او د ده لپــاره ســر 

 ورکوو. 
ره کېداى سي خو لکه چي څرګنده ده دغه ټولي چاري هله ترس -٢

چي موږ ته د لوى څښتن د عبادت سمه طريقه معلومه وي او 
د هغې په هغو احکامو هم پوهېدلي اوسـوکوم چـي مـوږ کړنـه 
په کوو. دغه راز د لوى څښـتن د رضـائيت او نـه رضـائيت پـه 

اصولو او موجباتو هم باخبر اوسو او د هغه د نژدېکت په لارو 
يـا د ليـري کولـو لپـاره لـوى هم بلدتيا ولرو. نو زموږ د دې اړت

څښتن د دنيا له هماغه پيله څخه د نبوت او رسالت سـپېڅلې 
لړۍ را روانه کړې او د دغو چارو د ښووني لپـاره يـې پـه بېلـو 
بېلو مهالونو او په بېلو بېلو ملکونـو کـي بېلـو بېلـو ولسـونو تـه 
خپل استازي او رسولان لېږلي دي. هغو په خپلو مهالونو کـي 

امتونو ته ال�ه تعالى ښه ورپېژندلى، د توحيـد درس  خپلو خپلو
يې ورکـړى او د لـوى څښـتن د ذات او صـفاتو او د مبـداء او 
معاد په اړه يې صحيح عقايد ورته تلقين کړي دي. همـدا راز 
يې د لوى څښتن د عبادت سمي لاري ورښوولي او د معـاملو 

انين او ټولنيز ژوندانه په هکله يې د لوى څښـتن احکـام او قـو
تر هغو رسولي دي او د الهي رضا او د هغه د نژدېکت پر لـور 
تلونکي لاري يـې ور تـه روښـانه کـړي دي. پـر دوى ټولـو دي 

 صلاة او سلام وي. 
خو له نن څخه دوه دوه نيم زره کاله وړاندي چي په نـړۍ کـي  -٣

استوګن ولسونه يو له بله ليري او بېل بېل په خپلو خپلو سيمو 
نـړۍ بېلـو بېلـو برخـو تـه تلـه راتـل د اوس  کي مېشت وه او د

غوندي آسانه نه وه، له دې امله د بېلو بېلـو ملکونـو د ولسـونو 
په مزاج او احوالو کي ستر توپير ليدل کېدى، نو تر دغه مهالـه 
چي څونه پيغمبران د لوى څښتن له لوري راتله هغو بـه خپلـو 

ني خپلو سيمو ته او خپلـو ولسـونو تـه د لـوى څښـتن لارښـوو
راوړلې. دغه راز تر دغه مهاله د عامو وګړو دنننۍ وړتياوي هم 
نيمګړي وې چي په دې توګه ګواکي انسانيت لويښت ته نه وو 

رسېدلى او د وړوکتوب په حـال او مهـال کـي وو. لـه دې املـه 
ــه  ــا ن يــې د يــوه کامــل او مکمــل ديــن د زغــم او تحمــل وړتي

غـو پيغمبرانـو درلوده. نو دغو ولسونو ته چي لـوى څښـتن د د
په ذريعه کوم احکام او قوانين لېږل په هغو کي د دغو ولسونو 
د ځانګړو مز اجونو او احوالو په پام کي نيولو تر څنګ د هغـو 
د نننيۍ وړتياوي او د زغملو پولي او کچي هم په پام کي نيول 
سوي وې. له دې امله د هغو د شريعتونو د احکامو په کمښت 

ن او اوږدوالـي (اجمـال او تفصـيل) او او زياتوب کـي د لنـډو
 سختۍ او نرمښت له پلوه څه توپير موجود وو. 

د نبوت او رسالت دغه لړۍ روانه وه او لوى څښتن پوهيږي چـي 
د هغه له لوري څونه پيغمبران کومو ولسونو ته کوم کوم وختونه لېږل 
سوي دي. لـه هغـو څخـه د څـو تنـو پيغمبرانـو نومونـه د هغـو د څـه 
احوالو سره موږ ته په قرآن مجيد کي ويل سوي دي. او دا هم ورسره 

دغو پيغمبرانو سربېره ډېر نور هـم بېلابېلـو څرګنده سوې چي موږ پر 
ولسونوته لېږلي دي. مـوږ د دغـو ټولـو انبيـاوو او پيغمبرانـو تصـديق 
کوو، د دوى لارښووني او پيغمبري منـو او د هغـو درنـاوى او عـزت 
خپل ديني فـرض ګڼـو. پـر دوى ټولـو دي د لـوى څښـتن درودونـه او 

 سلامونه وي. 
کالـه دمخـه چـي د زرګونـو  بيا له اوس څخـه نـژدې يـونيم زر -٤

پيغمبرانو د لارښوونو په پايله کي او د زرګونو کلونو فطري او 
تــدريجي پرمختــګ وروســته د انســانانو هغــه دنننــۍ وړتيــاوي 
بشپړي سوې دکومو پر بنسټ چي لوى څښـتن مـوږ پـر ديـن 
مکلف کړي يو، ګواکي کله چي انسانان د خپلو خپلو وړتيـاوو 

ورسېدل او د لوى څښتن په حکمت له پلوه د لويښت عمر ته 
بالغه سره دغه مهال د نـړۍ د بېلـو بېلـو ولسـونو او بېلـو بېلـو 
ملکونــو پــه مــنځ کــي د پېژنــدني او راکــړي ورکــړي اســباب او 
لاملونه رامنځته کړل چي له امله يې علوم او افکـار او اخـلاق 
او عادات له يوه ولسه بل ته او لـه يـوه ملکـه بـل تـه ولېـږدول 

د اسي لاملونه رامنځته سول چي د يوه ملـک آواز بـل  سول او
ملک ته ورسيږي، لنډه دا چي په دې توګـه هغـه نـړۍ چـي پـر 

وګرځېـدل نـو د دې » يـوه نـړۍ«بېلو بېلو ټوټو وېشل سوې وه 
وخت راغى چي د درستي نړۍ لپاره يو کامـل مکمـل ديـن او 
يو قـانون او دسـتور ولېـږل سـي او د ټولـو ملکونـو او قومونـو 

 لپاره ترڅو دا نړۍ وي يو رسول واستول سي. 
نو د دې فطري غوښتني سره سم لـوى څښـتن د عربـو د ټـاپو  -٥

سـرورکاينات، رحمـت  )1(وزمي په مرکزي ښار مکه مکرمه کي

                                                      
د هغه مهال د بېلو بېلو که تاسي د نړۍ د يونيمو زرو کالو مخکي نخشه او  -١

ولسونو تاريخ مخ ته کښېږدئ، نو به په ډېره آساني سره پوه سئ چي د 
درستي نړۍ د پيغمبرۍ لپاره د عربو يو وګړى څله وټاکل سو. لاندي 

 حقايقو ته څه په غور ځير سئ:
(الف) د عربو ملک بېخي د آسيا او افريقا په منځ کي پروت دى او اروپا هم  

نژدې ده، په تېره د هغې هغه سهيلي برخه چي هغه مهال زيات دغه ځاى ته 
متمدن ولسونه پکښي مېشت وه، له عربو څخه دونه لري ده لکه هند چي 
ځني ليري دى. نو لومړى خو د دغه جغرافيوي وضعيت پر بنسټ د نړيوالي 

 پيغمبرۍ لپاره هغه مهال دعربو ملک ډېر مناسب ځاى وو.
يقت دى چي د دغه مهال په ټولو ولسونو کي (ب) بل دا هم يو منلى حق 

عربو څو داسي عادات او خصايل درلوده چي د دغسي ستر کار لپاره اړين 

د ټـولي نـړۍ او د هغـې د  ج عالم حضـرت محمـد مصـطفى
ټولو ولسونو لپاره د وروسـتي او خـاتم رسـول او لارښـوونکي 

و حکــم يــې ورتــه وکــړ چــي د ټــولي نــړۍ پــه توګــه ولېــږى. ا
 انسانانو ته پيغام ورکړه چي: 

ِي َ�ُۥ مُلكُۡ ﴿ ِ إَِ�ُۡ�مۡ َ�يِعًا ٱ�َّ هَا ٱ�َّاسُ إِّ�ِ رسَُولُ ٱ�َّ ُّ�
َ
� قلُۡ َ�ٰٓ

ۦ وَُ�مِيتُۖ َ�  �ضِ� َ�ٓ إَِ�هَٰ إِ�َّ هُوَ يُۡ�ِ
َ
َ�َٰ�تِٰ وَٱۡ� ِ وَرسَُوِ�ِ  َٔ ٱلسَّ ْ بٱِ�َّ ِ امِنُوا  ٱ�َِّ�ّ

                                                                                                                  
وه، مثلا� د دوى زړونه او دماغونه ډېر صاف او ژوند يې ډېر ساده وو او د 
دوى په زړونو او دماغونو کي کومي فلسفې او فکري نظام يا تمدن ځاى نه 

له منځه وړل او پرځاى يې نوى تمدن رامنځته کول  وو نيولى، څو د هغو
ستونزمن سي. دغه راز دغه ولس د کوم سياسي نظام په مرييتوب کي هم نه 
وو ښکېل سوى، چي له دې امله د لوړي حوصلې او ستر هوډ او عزم او 
غيرت او مړاني خاوندان وه. دغه راز دوى د سخت سرۍ او ستونزو زغملو 

ترسره کولو لپاره هر ډول قربانۍ ورکولاى سوې. تاريخ له امله د خپل هوډ د 
پر دې ټولو حقيقتونو شاهدي ورکوي او د عربو لخوا د اسلام تر منلو 
وروسته چي دوى په نړۍ کي څه وکړه هغه زموږ د غه څرګندوني ډېري ښې 

 جوتوي.
(جـ) د دغه ولس ژبه هم ډېره پر مخ تللې وه، چي د يوه نړيوال سمونيز  

لپاره د دغه مهال د نورو ژبو په پرتله ډېره مناسبه وه. اوس هم په انقلاب 
دغه ژبه کي دغه ځانګړنه سته. البته څوک چي په عربي نه پوهيږي د هغې په 
دغه ځانګړنه پوهېدل به ورته ستونزمن وي، خو د چا چي دغه خوږه ژبه زده 

تبليغ وي پوهيږي چي په هغې کي څوني ښېګڼي سته او د يوه ستر دعوت د 
 او ترجمانۍ لپاره څونه وړتياوي لري.

په هرحال دا هغه لاملونه وه چي هر د پوهي څښتن په پوهيږي چي هغه  
 مهال عرب او د هغو ملک د نړيوالي پيغمبرۍ لپاره څونه موزون وو.

ِ وََ�َِ�تٰهِۦِ وَٱتَّبعُِوهُ لعََلَُّ�مۡ َ�هۡتَدُونَ  ِي يؤُۡمِنُ بٱِ�َّ ِ ٱ�َّ ّ ِ�ّ
ُ
[الأعراف:  ﴾١٥٨ٱۡ�

١٥٨[. 
ووايه اى محمده! چي اى انسانانو! زه تاسي ته د هغه خداى «ژباړه: 

استازى يم چي د آسمانونو او مځکي واکمن دى. له هغه پرته بل خداى 
، هغه ژوند بخښي او هغه مرګ ورکوي، نو پر ال�ه او د هغه پر اُمي نسته

نبي ايمان راوړئ چي ال�ه او د هغه ښووني مني او د هغه پيروي غوره 
 . »کړئ، هيله ده چي تاسي سمه لار ومومئ

دغه راز څنګه چي انسـانيت د اسـتعداد او وړتيـا لـه پلـوه بشـپړ او 
او د کامل او مکمل دين زغم پکښـي مونـده سـوى  )1(کامل سوى وو

                                                      
که د قرآن کريم دغه اعلان او دعوت هيڅ په پام کي هم ونه نيول سي بيا هم  -١

دى چي اسلام يو داسي کامل او مکمل دين دى او د دا يو څرګند حقيقت 
اسلام کتاب (قرآن کريم) داسي يو بشپړ کتاب دى چي هرمهال او د هر 
هيواد د وګړو د لارښووني لپاره کافي او شافي دى. له دې حقايقو څخه ان د 
اسلام دښمنان هم انکار نه سي کولاى. په دې منځ کي څونه انقلابونه وسول، 

او نظريې رامنځته سوې او څونه قوانين او نور نافذ سول؛ چي څوني فلسفې 
بيا بيرته دغه ټول لغو او ناسم جوت سول، نړيوالو رد کړل او د باطله 

وړاندي کړى سوى » نبي امي«کاغذونو غوندى يې ايسته وغورځول. خو د 
اسلام او قرآن کريم بالکل په خپل مخ پرزياتېدونکي ځواک سره پر ځاى پاته 

و مخ پر ترقي روان دى. اوس هم د ديارلسو پېړيو په تېرېدو سره د دى ا
اسلام ډېر هوښيار دښمنان د هغه په يوه حکم کي لا هم ديوه کوچني بدلون 
اړتيا نه سي جوتولاى. د اسلام او قرآن کريم د بشپړتيا تر دې لابل ښه ثبوت 

هغو دادى چي کوم کسان چي د هغو پيروي نه کوي هم اوس پرله پسې د 
اصول مني او په خپل ټولنيز ژوند کي يې پلي کوي. په دې پاڼو کي په دې 
هکله تفصيل نه سي ورکول کېداى او نه سي ويل کېداى چي له الهياتو څخه 

وو، نو يې د دغه نبي امي د ښوونو په ذريعه ديني نظـام تـر وروسـتۍ 
 بشپړتيا پوري ورساوه او اعلان يې کړه:

ۡ�مَمۡتُ عَليَُۡ�مۡ نعِۡمَِ� ﴿
َ
ۡ�مَلۡتُ لَُ�مۡ ديِنَُ�مۡ وَ�

َ
 . ]٣[المائدة:  ﴾ٱۡ�َوۡمَ أ
سي لپاره بشپړ کړ او خپل نعمت مي پر نن ما ستاسي دين ستا«ژباړه: 

 . )1(»تاسي پوره کړ

                                                                                                                  
نيولې تر معاملاتو او ټولنيز ژوندانه پوري د نن پرمختللي قومونه څنګه له 

ول د ځان کوي. اسلام څخه ګټه اخلي او څنګه په چټکتياسره د اسلام اص
مکمل اسلام) د نړۍ په کوم ګوټ  رشتيا داده چي که اوس اسلام (کامل او

کي په عملي بڼه پلى سي، نو په يقين سره به د نړۍ ډېر ځواکمن ولسونه د 
هغه تر سيوري لاندي راسي او د ځانونو او ټول انسانيت ژغورنه به په هغه 

ه خپلي دندي او ځانګړي کي ومومي. کاشکي مسلمانان او مسلمان حکومتون
 مسؤوليتونه درک کړي.

د قرآن کريم دغه ساتنه (او د هغه په ذريعه د اسلام د دين ساتنه) د اسلام د  -١
رشتياني دين داسي يوه معجزه ده چي اوس هم د اسلام د منکرانو لپاره د 
لوى څښتن له لوري ډېر ستر حجت او خورا څرګند دليل دى. په لږ غور سره 

ي چي د قرآن کريم د بيان انداز او طرز د عامو انسانانو او ان د عربو څرګنديږ
له خبرو څخه بېل او ممتاز دى. په کوم جاهلي چاپېريال او تياره فضا کي چي 
دغه قرآن نازل سو هلته تر دې لا د هغه مضامين وګړو ته معجز او 

 پيغمبراريانوونکي وه. جالبه لا داچي دغه قرآن پر يوه نالوستي او امي 
 باندي نازل سوى دى. په دې هکله پخپله قرآن کريم فرمايي:

 .]٥٢[الشورى:  ﴾مَا كُنتَ تدَۡريِ مَا ٱلۡكَِ�بُٰ ﴿ 
 .»ته هيڅ نه پوهېدلې چي کتاب څه وي«ژباړه:  
په خپل قلم پر يوه کلمه ليکلوهم نه وو قادر. که به يې څه ليکلو  ج يعني هغه 

و به يې ليکل. بل دا چي قرآن خو د پنځو لسو ته اړتيا پيدا سوه، نو په نور
پاڼو کومه وړه صحيفه نه ده، بلکي يو ډېرستر او ضخيم کتاب دى او هغه 

بيا د دين تر دې بشپړتابه وروسته د الهـي حکمـت دا غوښـتنه  -٦
وه چي دغه دين د تل لپاره د هر ډول تحريـف او لاس وهنـي 
څخه وساتي او د هغه د ساتني داسي نظام يې رامنځته کړ چي 

سي. لکه چـي د نړۍ د تل لپاره له هغه څخه رڼا ترلاسه کړاى 
لوى څښتن په قدرت داسي اسـباب رامنځتـه سـول چـي دغـه 
وروستى بشپړ دين او د هغه صحيفه (قرآن کريم) د تـل لپـاره 

او د کوم تحريف او لاسوهني او شک او شبهې  )1(خوندي سو
ځاى نه سو پکښي پاته. البتـه د دې سـاتني د ضـمانت اعـلان 

 وکړ: لوى څښتن په قرآن کريم کي په دې الفاظو 
ۡ�اَ ٱّ�ِكۡرَ �نَّا َ�ُۥ لََ�فٰظُِونَ ﴿  .]٩[الحجر:  ﴾٩إنَِّا َ�ۡنُ نزََّ

                                                                                                                  
مهال چاپ هم نه وو چي کوم کتاب يوځل چاپ سي او وساتل سي. بل دا 
چي په کوم ولس کي قرآن نازل سو په هغو کي د ليکلو او لوستلو دود هم کم 

ې چي د هغه ډېري بشپړي نسخې په نبوي پېر کي وو. داسي هم نه وه سو
چمتو سوي وي. نو د کوم کتاب سرګذشت چي دغسي وي او د ساتني 
اسباب يې دونه پر نشت حساب وي د هغه خوندي پاته کېدل چي معجزه نه 

 وي نو به څه وي؟
د دې مطلب دا هيڅکله نه دى چي اسلام د انسانانو عقل او رايه بالکل بې  -١

ي او هغوى خامخا د پيغمبرانو د خبرو منلو ته اړباسي. په دې ارزښته کو
هکله چي اسلام کومه رويه غوره کړې ده هغه ډېره عاقلانه ده. اسلام وايي 
چي ته د پيغمبر د پېژندلو په هکله د بشپړ عقل، فکر او بصيرت څخه کار 

وګه واخله. بيا چي تا تر غور او فکر کولو وروسته څوک د ال�ه د رسول په ت
ومانه بيا نو د هغه هره لارښوونه د لوى څښتن له لوري وبوله او د هغو له نه 
منلو ډډه وکړه. که داسي ونه کړې، نو د دې معنا به دا وي چي تا تر اوسه لا 

 هغه د رسول په صفت نه دى منلى او يا د رسالت په معنا نه يې پوهېدلى.

موږ دغه ذکر(قرآن) نازل کړى او موږ په خپله د دې «ژباړه: 
 . »ساتندويان يو

له پورته خبرو څخه به تاسي په دې هم پوهېدلي ياست چي څنګه 
خوندي سـوى هـم چي دغه دين تر وروستي پړاوه بشپړ سوى دى او 

دى نور اوس نړۍ کوم نوي نبي او نوي لارښـووني تـه هـيڅ اړتيـا نـه 
لري، له دې امله که څوک تر محمدي نبـوت وروسـته د نبـوت دعـوه 

 کوي هغه به پر لوى څښتن باندي مازي درواغ او افترا وي.
*** 

په مخکنيو کرښو کي چي څه ايماني او تاريخي حقايق يـاد سـول 
نقل له مخي هم جوت او د منلو وړ دي) د هغو  (کوم چي د عقل او

ټولو حاصل دادى: لوى څښتن چي د وګـړو د لارښـووني او د خپلـو 
احکامو او خوښو څخه د هغو د خبروني په موخه د نبوت کومه لـړۍ 

يـې وروسـتۍ  ج د نړۍ له پيل څخه روانه کـړې وه حضـرت محمـد
ښـته ده. د تمثيل سره سـم د نبـوت وروسـتۍ خ ج کړۍ ده يا د هغه

د لوى څښتن باوري اسـتازى او رشـتيانى پيغمبـر  ج حضرت محمد
دى. د هغه پيغام د لـوى څښـتن پيغـام دى او لار ښـوونه يـې د لـوى 
څښتن لارښوونه ده. ځکه نو د هغه اطاعت او فرمان منل کټ مت د 
لوى څښتن اطاعت او فرمان منل بالـه سـي، او نافرمـاني يـې د لـوى 

ه څـه چـي هغـه فرمـايي، د لـوى څښـتن لـه څښتن نافرمـاني ده. ځکـ
 احکام موږ ته رسوي. ألوري فرمايي او د هغه

﴿ ۖ َ طَاعَ ٱ�َّ
َ
ن يطُِعِ ٱلرَّسُولَ َ�قَدۡ أ  . ]٨٠[النساء:  ﴾مَّ

چا چي د پيغمبر اطاعت وکړ، هغه دلوى څښتن اطاعت «ژباړه: 
 .»وکړ

 . ]٤-٣[النجم:  ﴾٤يوَُ�ٰ  إنِۡ هُوَ إِ�َّ وَۡ�ٞ   ٣وَمَا ينَطِقُ عَنِ ٱلهَۡوَىٰٓ ﴿
هغه (ستاسي ملګرى؛ محمد) له خپل خواهش څخه نه «ژباړه: 

 .»ږغيږي، دا خو يوه وحي ده چي پر هغه نازليږي
ــــ ــــ ۀگفت ــــود ۀاو گفت ــــه ب  ال�

 

ــود  ــه ب ــوم عبدال�  گرچــه از حلق
 

تر دې ځايه چي څه عرض سوه تاسي د هغو په رڼا کي هرومـرو د 
رسالت د حقيقت او د هغـه د مـوخي او منصـب پـه هکلـه پوهېـدلي 
ياست، او له هغو څخه درته څرګنـده سـوې ده چـي د يـو چـا د لـوى 
څښتن د رسول په توګه منل او د هغه پر رسالت او پيغمبرۍ شهادت 

د انسان پر ذمه څه لازميږي؟ دلته ورکول څه معنا لري او له دې امله 
موږ ته لازمه ده چي د مسلمانانو د اوسني غفلت او ځان هېرونـي پـه 

 هکله څه اړيني څرګندوني وکړو. 

ãÒÇهغه لو Ï æÇ منلو موخه Ï په توګه áسوÑ Ï یو چا Ï 

په توګه ومانه او پر دې » د لوى څښتن د رسول«تاسي چي څو ک 
يقـت کـي د ځـان لپـاره او د خپلـي مو شاهدي وويل نو تاسـي پـه حق

رايي په اړه د درسـتي نـړۍ او کاينـاتو پـه هکلـه څـو ډېـري مهمـي او 
ستري پرېکړي وکړې. داسي پرېکړي چي تر هغـو مهمـي او تـر هغـو 
اوښتون راوړونکي او انقلاب زېږوونکي پرېکړي نـوري نسـته. تاسـي 

 ګواکي په خپل زړه او خپل دماغ او ژبه پرېکړه وکړه چي: 
لف) دغه نبي او رسول چي د نړۍ د مونـدونکي، د دې نـړۍ د (ا

پيل او پاى او د مځکي او آسمانونو او دې ټولو کايناتو پـه هکلـه څـه 
ويلي دي ګردسره حق او رشتيا دي. ځکه هغه دغه خبري د خپل غور 
او فکر څخه نه، بلکي د خبير او عليم خداى د وربخښلي علم په مټ 

فانو، مفکرينو او ليکوالانـو چـي د هغـه پـه کړي او د نړۍ ټولو فېلسو
 خلاف څه ويلي او يا يې وايي ټول باطل، درواغ او چټيات دي. 

(ب) دغه رسول چي د نه ليدونکو او نه اورېدونکو شيانو په هکله 
خبــر ورکــوي، مــثلا� د ملايکــو د موجوديــت او د هغــو د اوصــافو او 

لو او تر هغـه وروسـته د افعالو په باب څه وايي يا مثلا� د قيامت د رات
حشر او بيا په آخرت کي د حساب کتاب او جزا او سزا په هکله خبـر 
ورکوي يا د جنت او دوږخ د موجوديت او بيـا پـه جنـت کـي د ډول 
ډول نعمتونــو او پــه دوږخ کــي د ډول ډول دردنــاکو عــذابونو پــه اړه 
تفصيل ورکوي دا ټوله حق دي، د هغو منـل بېلـه چـون او چـرا اړيـن 

ي. ځکه هغه دغه ټولي خبري د لوى څښتن له لوري کوي، نو کـه د د
هغه له بيان سوو شيانو څخه ــ البته چي په يقين سره هغه بيان کـړي 
وي ــ د کوم شي څخـه څـوک انکـار وکـړي نـو لـه ايمـان او ژغـورني 

 څخه بې برخي کيږي. 
پـه (جـ) دغه راز د عباداتو، اخلاقو، آدابو او تمدن او ټولنيز ژونـد 

هکلــه چــي هغــه کــوم احکــام بيــان کــړي دي او همــدا راز چــي يــې د 
سياست او نړيوالو اړيکو په هکله څـه اصـول او قـوانين ښـوولي دي، 
لنده دا چـي د وګړنيـز ژوندانـه پـه بېلـو بېلـو برخـو کـي چـي يـې څـه 
لارښووني کړي دي، ټـولي پرځـاى او د عملـي کولـو او پلـي کولـو وړ 

ي کړني او لاري دود دي، کـه زمـوږ پـه دي. د هغو په خلاف چي کوم
کورونو او کورنيو کي دود وي يا زموږ پلار نيکه دود کـړي وي يـا د 
نړۍ کوم ستر او پرمختللي او متمدن قوم يا زموږ ولـس او حکومـت 
ــه  ــولي ناســمي او انســانيت ت ــه هــر صــورت ټ ــه کــړي وي، پ رامنځت

  ضررناکي او مهلکي دي او ګردسره د له منځه وړلو وړ دي.

خلاصه، د لوى څښتن د رسول په صفت د يو چا منل که څه هـم 
په ظاهره يوه وړه خبره ښکاري، خو په حقيقـت کـي ستاسـي د خپـل 
ځان او ټولي نړۍ په هکله مهمي پرېکړي پکښي نغښتي دي. نـو چـي 
څوک د کوم رسول د رسالت په اړه په خپله ژبه شاهدي ورکوي او پر 

ڼـي، خـو زړه يـې د دغـو پرېکـړو دې بنسټ خپل ځان د هغـه امتـي ګ
لپاره چمتو نه وي، نو په حقيقت کي هغه په ستره تېروتنه اخته سوى 

 دى او د رسالت او پيغمبرۍ په موخه او مطلب نه دى پوه سوى. 
د يوه نبي او رسول پـر نبـوت او رسـالت بانـدي لـه ايمـان راوړلـو 
څخه مطلب دادى چي مـوږ د هغـه هـره لارښـوونه حـق او پـر ځـاى 
وبولو او د هغه په خلاف هره نظريه او دود او دستور ناسـم او باطـل 
وګنو. ځکه موږ هغه د الهي مرضياتو د استازي په توګه خپـل واجـب 
الاطاعت لارښود منلى دى. په دې هکله په قرآن کريم کي څرګند بيان 

 راغلى دى:
ٰ ُ�َكِّمُوكَ �يِمَا شَ ﴿ ْ ِ�ٓ فََ� وَرَّ�كَِ َ� يؤُۡمِنُونَ حَ�َّ جَرَ بيَۡنَهُمۡ ُ�مَّ َ� َ�ِدُوا

ا قَضَيۡتَ وَ�سَُلّمُِواْ �سَۡليِمٗا  نفُسِهِمۡ حَرجَٗا مِّمَّ
َ
 . ]٦٥[النساء:  ﴾٦٥أ

اى محمده! ستا په رب قسم چي دوى هيڅکله هم نه مومنان «ژباړه: 
کيږي. تر څو چي تا په خپل منځي شخړو کي د پرېکړه کوونکي په توګه 

چي ته څه پرېکړه وکړې پر هغې باندي په خپلو زړونو کي څه  ونه مني. بيا
 . »خوابدي احساس نه کړي؛ بلکي سر تر پايه يې په خوښي سره ومني

پــه هــر حــال د نبــي او رســول د لارښــوونو تــر منلــو وروســته بيــا 
ته د غور او فکر او تـرجيح او انتخـاب واک اختيـار نـه پاتـه » مومن«

هغه کار د لارښوونو په بشپړه منـل  کيږي، بلکي په دې صورت کي د
او د هغو په پلي کولو بوختېدل دي. البته دغـه منـل صـرف قـانوني او 

جبري نه، بلکي د زړه له کـومي منـل دي، چـي دا د ايمـان شـرط بالـه 
 سي.

د نبي او رسول حيثيت د نـړۍ د عـامو مصـلحينو او لارښـوونکو 
ه د خبرو د منلو غوندي نه وي، چي د مصلح او لارښود په توګه د هغ

سره سره يې د خبرو په منلو او پلي کولو کي څوک اختيار ولري. چي 
که بالفرض د هغه کومه خبـره د مهـال د مصـلحت او غوښـتني سـره 
سمه نه وي يـا غلطـه وګڼـل سـي، نـو ونـه منـل سـي. بلکـي د رسـول 
حيثيت لکه چي مخکي وويل سول د لوى څښتن د رشتيني او باوري 

پــه اړه يــې منــل ســوې وي چــي هغــه چــي کومــه اســتازي دى، چــي 
لارښوونه کوي د لوى ځښتن لخوا يـې کـوي، نـو لـه دې املـه بايـد د 
انسان رايي، جذبات، خوښي او غوښتني د هغه د لارښوونو تابع سي 
چي دا د ايمان شرط باله سـي پـه قـرآن کـريم کـي پـه څرګنـده اعـلان 

 سوى دى:
ن يَُ�ونَ لهَُمُ وَمَا َ�نَ لمُِؤۡمِنٖ وََ� مُؤۡمِنَ ﴿

َ
مۡرًا أ

َ
ٓۥ أ ُ وَرسَُوُ�ُ ةٍ إذَِا قََ� ٱ�َّ

بيِنٗا  َ وَرسَُوَ�ُۥ َ�قَدۡ ضَلَّ ضََ�ٰٗ� مُّ مۡرهِمِۡۗ وَمَن َ�عۡصِ ٱ�َّ
َ
 ﴾٣٦ٱۡ�َِ�َةُ مِنۡ أ

 . ]٣٦[الأحزاب: 
کله چي ال�ه او د هغه رسول د کومي معاملې په هکله پرېکړه «ژباړه: 

هيڅ يو مومن او هيڅ يوه مومنه دا حق نه لري چي د خپلي وکړي، بيا نو 
معاملې د پرېکړي اختيار ولري. او څوک چي له ال�ه او د هغه له رسول 

 . »څخه سر وغړوي په څرګنده ګمراهي کي ولوېدى
 په نبوي حديث کي تر دې لا په ډېره څرګندتيا ويل سوي دي: 

 (شرح السنه). »به جئت لما تبعا هواه ي�ون حتى أحد�م يؤمن لا«
يعني: له تاسي څخه څوک تر هغـو نـه سـي مسـلمان کېـدلاى څـو 

چي د هغه خواهشونه او غوښتني زما د راوړل سوو لارښوونو تابع نه 
 سي. 

په حقيقت کي د رسالت د منصب غوښـتنه داده چـي د پيغمبرانـو 
هره خبره چي د وګړو د لارښووني لپاره يې فرمايي بېله چون او چرا 

 سي او پلې سي. ومنل 
دغه راز د پيغمبرانو د راتلو موخه په دې نه ترسره کيږي چي تاسي 
هغوى صرف د زړه له تله او په عقيده پيغمبر وګڼئ او د هغو په بـاره 
کي د نعتونو او صفتونو غزلي او قصيدې ولولئ. بلکي د پيغمبرانو له 
بعثــت څخــه موخــه داده چــي د هغــو متابعــت وکــړئ او د هغــو پــر 

 رښوونو ولاړ سئ.لا
﴿ ِۚ رسَۡلۡنَا مِن رَّسُولٍ إِ�َّ ِ�ُطَاعَ �إِذِۡنِ ٱ�َّ

َ
 . ]٦٤[النساء:  ﴾وَمَآ أ
موږ هر پيغمبر د دې لپاره لېږلى چي د خداى په حکم د هغه «ژباړه: 

 . »اطاعت وکړاى سي
نو د يوچا د لوى څښتن د رسول په توګه منل او د هغه پر رسـالت 

عملي ژوندانه په اړه هم پـه حقيقـت کـي پـر  شهادت ورکول، د خپل
ــر د  ــه پيغمب ــد د دغ ــل ژون ــا خپ ــرار دى چــي م ــه او اق ــره ژمن دې خب
لارښوونو او شريعت تابع کړ او زه به د ده په پيروي کي ژوند کوم او 
د ده په پيروي کي به مرم. په قرآن کريم کي په څرګندو الفـاظو اعـلان 

پرته لـوى څښـتن نـه سـي له متابعته  ج سوى دى چي څوک د رسول
 راضي کولاى:

ُ وََ�غۡفِرۡ لَُ�مۡ ﴿ َ فٱَتَّبعُِوِ� ُ�ۡببُِۡ�مُ ٱ�َّ قلُۡ إنِ كُنتُمۡ ُ�بُِّونَ ٱ�َّ
 .]٣١عمران:  [آل ﴾ذُنوَُ�ُ�مۚۡ 

اى پيغمبره! خلکو ته ووايه چي که تاسي په رشتيا له ال�ه سره «ژباړه: 
ل�ه له تاسي سره مينه وکړي او مينه لرئ، نو زما پيروي غوره کړئ، څو ا

 . »ستاسي خطاوي دروبخښي
نو تاسي د رسالت د منصب په اړه د قرآن کريم پورتنۍ څرګندوني 
او د هغو غوښتني او لوازم او پايلي لږ څه په ذهن کي دروګرځوئ او 

محمد رسول (کي چي موږ » کلمه شريفه«بيا فکر وکړئ چي په 
رسالت شاهدي ورکوو، نو په دې  پر ج په ژبه وايو او د هغه )ال�ه

هکله موږ خپلي دندي او مسؤوليتونه تر کومه ځايه تر سره کړي 
دي؟ په ژبه د کوم نبي او رسول پر رسالت شاهدي ورکول او بيا په 
ټول ژوند کي د هغه پر مخالفو لارو په ډاډ سره تلل ايمان نه بلکي 

 .اللهم احفظنانفاق باله سي. 

*** 

 Ï څښتن ìلو ÏáسوÑ محبت ج æÇ مینه åسر 

په توکه د منلو لـه لوازمـو څخـه دا » رسول ال�ه«د يوه شخصيت د 
هم دي چي په ټوله دنيا او مافيها کي تر ټولو زيات له هغه سـره مينـه 
او محبت وسي، يعني تر لوى څښتن وروسته بايد ترټولو هغه موږ ته 

 غوره او محبوب وي. 
او محبت د انسان فطرت دى، لکه چي څرګنده ده د ښو سره مينه 

نو څنګه چي انبيا او رسولان د ټولي نړۍ تر ښو ښه دي، بلکي د ټولو 
ښو سرداران او د ټولـو پټـو او څرګنـدو ښـېګڼو او د ټولـو کمـالاتو او 
محاسنو درلودونکي دي او همدا دوى په نړۍ کي تر ټولو د انسان په 

ه تر تولو زياتـه وير شريک او همدرده هم دي، له دې امله د دوى سر

مينه کول يو فطري کـار دى او دغـه محبـت د مطلـق اطاعـت او بېلـه 
 چون او چرا منلو ستونزه آسانه کوي. 

انسان چي د چا سره مينه لري نو د هغه په اشارو تلل او د هغه پـه 
رنګ رګېدل د هغه تر ټولو ستره هيله وي. په دې لار کـي ډبـري هـم 

حبوب پـه اشـاره او د هغـه د خوښـۍ هغه ته ګلونه ښکاري، بلکي د م
 لپاره سرښندنه هم ورته آسانه سي.

 عشـــق اگـــر فرمـــان دهـــد از جـــان شـــیرین هـــم گـــذر
 

 عشق محبوب است و مقصود است و جان مقصود نی
 

رسـول «د اصلي موخي بشـپړتيا چـي د » ايمان بالرسول«مطلب د 
دى هم د رسول په محبـت ترسـره کيـږي. دغـه خبـره د دې » اطاعت

 حديث منشا ده: 
» 

َ
حَدُُ�مْ  يؤُْمِنُ  لا

َ
ُ�ونَ  حَتىَّ  أ

َ
حَبَّ  أ

َ
هِ  مِنْ  إلَِيهِْ  أ هِ  وَالِدِ ِ

َ
 وَالنَّاسِ  وَوَلد

جْمَعِ�َ 
َ
 (بخاري او مسلم).  »أ

تاسي څخه يو هم رشتيانى مومن نه سـي بلـل کېـداى تـر  يعني: له
 څو زه ورته تر اولاد، پلار او نورو ټولو وګړو ګران نه سم. 

که تاسي د رسول ال�ه سره رشتيانۍ مينه ولرئ نو لـږ تـر لـږه بـه د 
په خوښـي او ويـر کـي  ج هغې لازمي پايله داوي چي تاسي به د هغه

خوښېدى تاسي هم  ج شريک اوسئ، يعني په کومو شيانو چي رسول
په هغو خوښ سئ او په کومو چي خوابدى کېدى تاسـي هـم پـه هغـو 
خوابدي سئ. چي دا به ډېره ستره نېکمرغي وي. دغه راز بـه د رسـوا 

د جذباتو، اوصـافو او اخلاقـو رڼـا هـم پـر تاسـي لوېـدلې وي،  ج لله
محبــت لازمــي مېــوه ده. پــه دې توګــه تاســي خپــل ځــاني  ځکــه دا د

د اخلاقو او شمايلو برکتونه  ج خويونه او عادتونه پرېږدئ او د رسول

په ځان کي جذبوئ او دا د يوه امتي کمال او بشپړتيا ده، علامه اقبـال 
 وايي:

 غنچه شو از شاخسار مصطفی
 

 گــل شــو از بــاد بهــار مصــطفی 
 

 گرفتاز بهارش رنگ وبو باید 
 

ــر  ــد گرفــت ۀبه  از خُلــق او بای
 

 از مقــــام او اگــــر دور ایســــتی
 

 از میــــان معشــــر مــــا نیســــتی 
 

 



 

 

 Ï äپېژندنهژباړ åلنډ 

  )همت(عبد المالك 
 .د پلار نوم يې مولوي عبدالرزاق 
 .د كندهار په سوزني كي زېږېدلى دى 
  لمريز.١٣٣٢د زېږېدو كال يې 
  په اسلامي او ټولنيزو علومو كي يې خصوصي زده كـړي كـړي

 دي.
  ،د نجيب د واكمن كېدو په لومړيو كي له هيـواده مهـاجر سـو

 لومړي پاكستان او بيا هند ته كډه سو. 
 ر اوږدې كلــه چــي لا طالبــان پــر كابــل نــه وه واكمــن ســوي تــ

كډوالۍ وروسته هيواد ته راستون سـو او اوس پـه کابـل كـي اسـتوګن 
 دى.
  .اوس په كور كي د كتابونو په ليکلو بوخت دى 
 :تر اوسه يې لاندي آثار ليکلي دي 
 ل.كال خپره سوې ده.١٣٨٠د همت چيغه (شعري ټولګه) په  -١
ل.كـال ١٣٨١سيد جمال الدين افغاني اند او ژوند (ژباړه) په  -٢

 ا.کال دوهم ځل خپر ه سوه.١٣٨٩خپره سوې ده. په 
.كــال ١٣٨٥زمــوږ د قبلــې تــاريخ (دمکــې مکرمــې تــاريخ) پــه -٣

 کال دريم ځل خپور سو.١٣٨٩دوهم ځل خپور سو. په 
ل.كـال ١٣٨٥زموږ د نبي مېنـه (د مـدينې منـورې تـاريخ) پـه  -٤

 کال دوهم ځل خپور سو.١٣٨٩خپور سو. په 



 ٥٣  ژندنهېپ هډلن نړژبا د 

 كال خپور سو.ل.١٣٨٥ادب او ادبي كره كتنه په  -٥
ل.كـــال خپـــور ســـو. پـــه ١٣٨٥د مقـــالې ليکلـــو اصـــول پـــه  -٦

 کال دوهم ځل خپور سو.١٣٨٨
ل.كال خپـور ١٣٨٦زموږ صحت او آخرت ته تاواني توكي په  -٧

 سو.
 ل.كال خپره سوه. ١٣٨٦پښتو معلم الحجاج (ژباړه) په  -٨
 ل.كال خپره سوه. ١٣٨٦پوپنا سوي ولسونه (ژباړه). په  -٩

ريخ او شومي موخي په نامه كتاب په زموږ د دښمنانو تور تا -١٠
 ل.کال خپور سو.١٣٨٧

ل.كـال خپـره ١٣٨٧د آسيا نـن او سـبا پـه نامـه (ژبـاړه) پـه  -١١
 سوه. 

 ل.كال خپور سو.١٣٨٨د ښځو د حج او عمرې لارښود په  -١٢
ل.كـال خپــره ١٣٨٨اسـلام د دوه لاري پـر سـر (ژبــاړه) پـه  -١٣

 سوه.
 ل.كال خپور سو.١٣٨٨د حق او باطل جګړې، په  -١٤
لوېــديځ مشــران وايــي: اســلام او مســلمانان لــه منځــه د  -١٥

 ل.كال خپور سو.١٣٨٩يوسئ.په 
)مقـالې (ژبـاړه) پـه ٢٥د حق او باطل د جګـړې پـه هکلـه ( -١٦

 ل. كال خپر ه سوه.١٣٨٩
ــه  -١٧ ــاړه) پ ــنت (ژب ــي س ــي اله ــړه ک ــه جګ ــل پ ــق او باط د ح

 ل.كال خپره سوه.١٣٨٩
 راځي توبه وکاږو، د خپرېدو کار يې روان دى. -١٨
ل.كـال دوهـم ځـل ١٣٩٠د هغه علاج (ژباړه) پـه  غرور او -١٩

 خپره سوه. 
ل.كـال ١٣٨٨د کلمې شريـفي حقيقت (ژبـاړه) لـومړى پـه  -٢٠

 خپره سوه. او س دا دى دوهم ځل خپره سوه.
  پر دې سربېره يـې د هيـواد پـه دننـه او دبانـدي كـي بېلـي بېلـي

 مقالې هم خپرې سوي دي.
 :٧٠٠٣٠٠١٦٧ ٠٠٩٣د ليکوال د ګرځنده تليفون لمبر 
 :د ليکوال د برېښناليك يا ايمېل آدرس 

himmat_ afg@yahoo.com 

